
Қарор ва ижро

7 октябрь — Халқаро пахта куни

Жорий йил 24 сентябрь куни 
Президентимизнинг “Табиий газ назорати ва 
ҳисобининг автоматлаштирилган тизимини 
жорий этиш” лойиҳасини амалга оширишга 
доир қўшимча чора-тадбирлар тўғрисида”ги 
қарори қабул қилинди. Мамлакатда 
табиий газ етказиб беришда замонавий 
ахборот-коммуникация технологияларидан 
фойдаланиш чора-тадбирлари давлатимиз 
раҳбарининг 2020 йил 18 июндаги “Табиий газ 
ва электр энергиясини сотиш механизмини 
такомиллаштириш бўйича қўшимча чора-
тадбирлар тўғрисида”ги фармони билан 
бошлаб юборилган эди.
Бу борада кўзда тутилган чора-
тадбирлар, жараённинг бориши ҳақида 
“Ҳудудгазтаъминот” акциядорлик жамияти 
бошқаруви раиси Баҳодир ЭШМУРОДОВ билан 
суҳбатлашдик. 

Давлатимиз раҳбари суҳбат аввалида 
 Ўзбекистоннинг кўп миллатли халқи номидан 
ва шахсан ўз номидан Президент Мун Чже 
Инни ва дўст корейс элини Корея ташкил топ
ган кун ва анъанавий Чусок байрами билан са
мимий табриклаб, тинчликосойишталик, фа
ровонлик ва равнақ тилади.

Ўзбекистон ва Жанубий Корея етакчилари 
мамлакатларимиз ўртасидаги алоҳида стра
тегик шериклик мақомидаги икки томонлама 
муносабатларнинг ҳолати ва уларни янада ри
вожлантириш истиқболларини батафсил кўриб 
чиқдилар, шунингдек, халқаро сиёсатнинг дол
зарб масалалари юзасидан фикр алмашдилар.

Коронавирус глобал миқёсда тарқалишининг 
кенг кўламли Ўзбекистон — Корея алоқалари 
учун оқибатларини камайтириш мақсадида тур
ли даражаларда фаол ҳамкорлик ва мунтазам 
самарали мулоқотни давом эттириш муҳим эка
ни таъкидланди.

Ўзбекистон Президенти пандемияга қарши 
самарали курашни ташкил этиш, ушбу касал
ликни профилактика қилиш ва даволаш бўйича 
илғор тажрибани жорий этишга Корея Респуб
ликаси томонидан кўрсатилган амалий кўмак 
учун ҳамкасбига миннатдорлик билдирди.

Соғлиқни сақлаш вазирликлари ва бошқа ман
фаатдор ташкилотлар даражасида яқиндан ўза
ро мувофиқлашувни, жумладан, даволаш мето
дикасини такомиллаштириш, вакциналар ишлаб 
чиқиш ва улардан фойдаланишни таъминлаш 
борасида давом эттиришга келишиб олинди.

Суҳбат чоғида бўлажак олий даражали учра
шувларнинг кун тартибини тайёрлашга алоҳида 
эътибор қаратилди.

ЎЗБЕКИСТОН ПРЕЗИДЕНТИНИНГ 
ЖАНУБИЙ КОРЕЯ ПРЕЗИДЕНТИ 

БИЛАН ТЕЛЕФОН ОРҚАЛИ 
МУЛОҚОТИ ТЎҒРИСИДА

Ўзбекистон Республикаси Президенти Шавкат Мирзиёев 
6 октябрь куни Корея Республикаси Президенти Мун Чже Ин 

билан телефон орқали мулоқот қилди.

Хусусан, Президентлар савдоиқтисодий ва 
инвестициявий ҳамкорлик, ўзаро товар айир
бошлашни кенгайтириш ва кооперацияни ку
чайтириш учун қулай шартшароитларни шакл
лантириш, жумладан, зарур ҳуқуқий базани 
мустаҳкамлаш ва ишбилармонлик ташаббусла
рини илгари суришга кўмаклашиш масалалари
ни кўриб чиқдилар.

Давлат раҳбарлари икки мамлакат ҳукумат
ларига инвестициявий, молиявийтехник ва 
гуманитар ҳамкорлик доирасида амалга оши
рилаётган 65 та қўшма лойиҳани, энг аввало, 
Корея халқаро ҳамкорлик агентлиги ва Иқтисо
дий тараққиёт ва ҳамкорлик жамғармаси доира
сида соғлиқни сақлаш ва таълим соҳаларидаги 
ижтимоий аҳамиятга эга дастурларни ҳар то
монлама қўллабқувватлашни давом эттириш 
бўйича топшириқ бердилар.

Бундан ташқари, Ўзбекистон ва Жанубий 
Кореянинг етакчи компаниялари ва банкмо
лия институтлари иштирокидаги ҳозирги кунда 
умумий қиймати 4 миллиард доллардан ортиқ 
бўлган истиқболли лойиҳалар портфелини кен
гайтириш юзасидан ўзаро мувофиқлашган чо
ралар қабул қилинади.

Мулоқот сўнгида Президентлар икки халқ 
ўртасидаги кўп асрлик дўстлик ришталарига 
асосланган серқирра муносабатларни янада 
мустаҳкамлаш ҳамда кенг кўламли амалий 
ҳамкорликни илгари суриш борасида қатъий 
эканликларини яна бир бор тасдиқладилар.

Суҳбат ҳар доимгидек самимий, конструктив 
ва дўстона руҳда ўтди.

ЎзА

Тараққиёт мезонлари

ҲАРАКАТ, ИҚТИСОДИЁТ ВА ҲАЁТНИ 
ТЕЗЛАШТИРАДИГАН ЙЎЛ

Сергели  — Олмазор метро йўналишида рельсларни ётқизиш ишлари тугатилиб, 
бекатларда сўнгги пардозлаш ишлари олиб борилмоқда 

Иброҳим АБДУРАҲМОНОВ, 
Ўзбекистон Фанлар академияси 
Геномика ва биоинформатика 
маркази директори,  биология 
фанлари доктори, академик

Зафар МАХАМАТОВ, 
“Ўзбекистон темир йўллари” акциядорлик жамияти
 бош менежери — бош муҳандиси

ТАБИИЙ ГАЗ 
ИСТЕЪМОЛИДА 
ЯНГИ ТИЗИМ: 

қулай, аниқ ва самарали

Давоми 2-бетда
Давоми 4-бетда

Давоми 3-бетда

ПАХТАЧИЛИККА 
ЯНГИЧА ЁНДАШУВ

Мегаполис шаҳарлар учун транспорт коммуникациясини ривожлантириш орқали аҳоли ва 
ҳаракатланаётган автомобилларга қулайлик яратиш жуда муҳим аҳамиятга эга. Марказий Осиёнинг 
энг йирик шаҳри бўлган Тошкентда ҳам Президентимиз ташаббуси билан янги лойиҳаларни ҳаётга 
татбиқ этишга алоҳида аҳамият қаратилмоқда. Бу эса, ўз навбатида, катта шаҳарни йирик мегаполисга 
айланишига имкон беради. Мустақиллигимизнинг 29 йиллиги арафасида фойдаланишга топширилган 
Тошкент ҳалқа метросининг биринчи босқичи бўлган Дўстлик — Қўйлиқ йўналиши юртимиз аҳолиси, 
айниқса, ушбу ҳудуд атрофидаги юртдошларимиз учун  қулайлик бўлди. Ҳар куни соат 6:00дан 23:00га 
қадар ҳаракатланаётган метро вагонларида йўловчиларнинг кўплигини кўриб, пойтахтимизда метро 
транспортига талаб юқорилигига яна бир бор амин бўламиз. 

Бу Президентимиз ташаббуси билан 
ташкил этилган Агентликнинг 

энг асосий мақсадидир

КОРРУПЦИЯГА +АРШИ 
КУРАШИШДА ЯНГИ ТИЗИМ ВА 
ЯНГИ МЕХАНИЗМ ЯРАТИЛАДИ

Коррупция — жамият кушандаси. Сўнгги йилларда мамлакатимиз-
да коррупциянинг олдини олиш ва унга қарши курашиш, давлат ва 
жамият қурилишининг барча соҳаларида коррупциоген омилларга 
чек қўйишга қаратилган кенг кўламли ислоҳотлар изчил амалга 
оширилмоқда. 
Жумладан, бюрократик тўсиқларни бартараф этиш чоралари 
кўрилмоқда, “Коррупциясиз соҳа” лойиҳалари амалиётга татбиқ 
этилмоқда.
Жамият ва давлат ҳаётининг барча соҳаларида коррупциянинг 
олдини олиш ва унга қарши курашишга қаратилган давлат сиёса-
тининг самарадорлигини ошириш мақсадида Президентимизнинг 
2020 йил 29 июндаги “Ўзбекистон Республикасида коррупцияга 
қарши курашиш тизимини такомиллаштириш бўйича қўшимча 
чора-тадбирлар тўғрисида”ги фармони билан Коррупцияга қарши 
курашиш агентлиги ташкил этилди.
Бугун фуқароларимиз томонидан агентлик фаолиятига доир турли 
фикрлар  билдирилмоқда, саволлар туғилмоқда. Кенг жамоатчи-
лик ўртасида юзага келаётган турфа қарашларга ойдинлик кири-
тиш мақсадида Коррупцияга қарши курашиш агентлиги директори 
Акмал БУРХОНОВ билан суҳбатлашдик.

Ўзбекистон дунё пахтачилигида ўз 
ўрнига эга бўлиб, толасининг салмоғи 
бўйича ҳам етакчи мамлакатлар 
қаторида туради. Бунга сабаб унинг 
юз йиллик селекцион тарихга, йирик 
генетик коллекцияга ҳамда етук соҳа 
мутахассисларига эгалиги билан 
изоҳланади.
Ғўза, асосан, толаси ҳисобига 
дунё бозорида харидоргир. 
Дунё тўқимачилик саноати учун 
асосий манба ҳисобланади. Пахта 
толаси ўзининг нафислиги ва 
ҳаво ўтказувчанлик хусусиятлари, 
шунингдек, экологик соф маҳсулот 
экани билан сунъий толаларга 
қараганда бир қанча афзалликларга 
эга. Шу сабабли гарчи сунъий тола 
бозорда мавжуд бўлса ҳам, бутун 
дунёда пахта толасига бўлган талаб 
асло камайгани йўқ.

Юртимиз ғўза майдонларида асосан икки 
тур — ўрта толали (Gossypium hirsutum) ва 
ингичка толали (Gossypium barbadense) ғўза 
турларига мансуб навлар етиштирилади. Ин
гичка толали ғўза навлари тола сифатининг 
юқори экани билан ажралиб турсада, би
роқ унга мансуб ғўза навлари иссиқ иқлимга 
мослашган ва фақатгина жанубий минтақа
ларимизда етиштиришнинг имкони бор. Боз 
устига, ҳосилдорлиги ва толасининг чиқими 

ҳам ўрта толали ғўза навлариникига нисбатан 
бирмунча пастдир. Дунё пахта хирмонида 95 
фоиздан ортиқ улушга эга ўрта толали ғўза 
навлари ўзининг ҳосилдорлиги, тола чиқими
нинг юқорилиги билан бошқаларидан ажра
либ туради. Аммо ўрта толали пахта навла
рининг ҳам ўзига хос камчиликлари  мавжуд.

Кун мавзуси

Охирги 3 йилда туманда 19 минг 522 хонадонли 460 та кўп қаватли уй фойдаланишга 
топширилди. Намунавий кўринишдаги 26 та маҳалла гузари барпо этилди. Шу даврда бу 
ерга 100 мингдан зиёд аҳоли кўчиб келиб, жами аҳоли 276 минг нафардан ошиб кетди.СИЁСАТ

— Аввало, дунё миқёсида табиий газ захира-
ларининг бугунги манзараси, уни истеъмолчига 
етказиб бериш тафсилотлари ҳақида маълумот 
берсангиз.

— Жаҳон ҳамжамияти ёқилғиэнергетика захи
ралари чексиз эмас, деган хулосага келгани ҳеч 
кимга сир эмас. Мутахассислар фикрича, яқин кун
ларгача табиий газ ақл бовар қилмайдиган даража
да ишлаб чиқарилган ва уни қазиб олиш жараёни 
ҳам унчалик оғир бўлмаган. Яъни қудуқларнинг 
чуқурлиги тахминан 1 0001 500 метрни ташкил эт
ган ва ресурслар табиий равишда олинган. 

Ҳозирги вақтда “зангори ёқилғи” конлари 4 000 
метрдан кўпроқ чуқурликда жойлашган ва ишлаб 
чиқариш жараёни кўп ҳолларда механик ёки газ 
тортиб олувчи ускуналар ёрдамида амалга ошири
лади. Буларнинг барчаси экологияга ва таннархга 
таъсир этмай қолмайди. Газнинг нархи арзонлиги 
ҳамда энергия тежамкор технология ва ускуналар
ни қўлламасдан, ўйламай ёқиб юборилиши иқлим 
ўзгариши, шунингдек, атмосферага чиқаётган за
рарли иссиқхона газлари миқдори кўпайишининг 
асосий сабабларидан бири бўлиб қолди.

Бугунги кунда дунё олимлари бу муаммога ечим 
топиш ҳақида қайғурмоқда. Ҳозирча энг мақбул 
йўллардан бири сифатида энергия манбаларидан 
оқилона фойдаланишга йўналтирилган янги тех
нологияларни ишлаб чиқиш ва жорий этиш, деб 
топилмоқда. Бу жараён вақт ўтгани сайин такомил
лаштирилиб, атмосферага тарқалаётган чиқин
дилар камайишига эришилмоқда. Сарфхаражат
ларни аниқлашнинг асосий кўрсаткичи эса энергия 
назоратида ишончли ҳисоб юритилишига боғлиқ. 
Тежамкорликка эришиш ҳамда йўқотишларни ка
майтириш йўлидаги биринчи қадам аниқлик дара
жаси юқори бўлган ҳисоблаш воситаларини жорий 
этиш эканини энергия етказиб берувчилар ва ис
теъмолчилар англаб етган. Бундан ташқари, ин
новацион технологиялар асрида ушбу ҳисоб тизи
мини автоном ва реал вақт режимида масофадан 
бошқариш имконияти мавжуд.

Халқаро амалиётда ўлчаш, маълумотларни 
йиғиш ва қайта ишлаш босқичида инсон омили ва 
унинг иштирокини минималлаштирадиган тизим
ларни жорий этиш бўйича бой тажриба ҳам шакл
ланган.

— Ўзбекистонда табиий газ етказиб бериш 
тизими узоқ йиллар модернизация қилинмагани 
ҳақида кўп гапиряпмиз. Бугун вазият қандай?

— Бу тармоқлар тузилмаси узоқ йиллар модер
низация қилинмагани ҳам бор гап. Шу боис, тар
моқда йўқотишлар кўп эди. Демак, ҳисобкитобни 
автоматлаштиришни ҳаётнинг ўзи тақозо этмоқда. 
Мақсадимиз — ишлаб чиқарувчи ва истеъмолчи ўр
тасида, яъни газ қувурлари ҳамда газ тақсимлаш 
тармоқлари, истеъмол қилиш жараёнларининг ҳар 
бирини қамраб олувчи яхлит онлайн тизим яратиш.

Бугун Ўзбекистонда газ етказиб беришнинг янги 
тизими жорий этилмоқда. Тўғри, бу борада мамла
катда ўтган 10 йилда бир неча уринишлар қилинган 
бўлсада, лекин аниқ тизим яратилмади. Бундан 
эса таъминотчи ҳам, аҳоли ҳам бирдек азият чек
ди. Бугун биз бошлаган иш табиий газни назорат 
қилишнинг автоматлаштирилган ҳисобга олиш ти
зими (АСКУГ) деб номланади ва online тартибда 
ишлайди.

— Янги тизимни жорий этишнинг молиявий, 
техник ва ижтимоий жиҳатлари ҳақида ҳам тўх-
талсангиз. У қандай амалга оширилади?

— Газни бошқаришнинг реал вақт режимида 
ишлайдиган автоматлаштирилган ҳисобга олиш 
тизими, аввало, табиий газнинг тўлиқ, аниқ ва 
ишончли ҳисобга олинишини таъминлаш, шунинг
дек, таъминотдаги йўқотишларни камайтириш, ис
теъмолчиларнинг тўлов маданиятини оширишга 
хизмат қилади. 

Ўзбекистонда АСКУГ тизимини жорий этиш 5 
босқичдан иборат бўлиб, улардан учтаси газотранс
порт тизимига аввалроқ татбиқ этилган. Бунинг на
тижасида табиий газни ташиш ва етказиш назорати 
таъминланди. Айни дамда “Ҳудудгазтаъминот” АЖ 
улгуржи истеъмолчилари (юридик шахслар) ва аҳо
лини қамраб олувчи тўртинчи ва бешинчи босқичга 
чиқмоқда. Лойиҳанинг амалга оширилиши натижа
сида 3,5 миллиондан ортиқ “ақлли” газ ҳисоблагич 
ўрнатиш режалаштирилган.

Умуман, АСКУГ тизимини жорий этиш вақт ва 
замон талаби эди. Бунга сабаб хўжалик сектори
да бугунги кунда газ истеъмолчиларининг ўртача 
70 фоизида газ ҳисоблагичлар ўрнатилганидир. 
Уларнинг аксарияти 10 йилдан ортиқ вақт давоми
да ишлатилгани, маънан ва жисмонан эскиргани 

сабабли ҳисоблашдаги хатоликлар рухсат этилган 
кўрсатгичлардан ошиб кетади. Бундан ташқари, ай
рим турдаги ҳисоблаш ускуналари эскирган бўлиб, 
уларга техник хизмат кўрсатиш ҳам ўзўзидан тўх
татилган.

Истеъмолчилар тезтез дуч келадиган яна бир 
муаммо кўрсаткичлардаги номувофиқлик бўлиб, 
ҳисоблагичда бошқа рақамлар, биллинг тизимида 
эса умуман бошқа кўрсаткич туради. Оқибатда эса 
истеъмолчилар норозилик билдириб, турли текши
рув жараёнлари ва олдинги тўлов квитанциялари
ни йиғиш, тегишли ташкилотларга бетиним қатнаш 
ҳамда соатлаб навбат кутишга тўғри келарди.

Албатта, АСКУГ тизимини жорий этиш зарурати, 
энг аввало, мамлакатда газ истеъмоли ва ҳисобга 
олишни назорат қилувчи замонавий маълумотлар
ни йиғиш бошқарув тизимининг йўқлигидан келиб 
чиқмоқда. Шу сабабли газ таъминотчиси ва энер
гия мажмуининг яна бир қатор тузилмалари юзлаб 
миллиард сўмларни йўқотмоқда. Бундан ташқари, 
аҳоли орасида истеъмол қилинган табиий газ учун 
дебитор қарздорлар сони ҳам кўпайиб кетган.

Амалдаги тартибга мувофиқ, истеъмол қилин
ган “зангори ёқилғи” учун тўлов ҳар ойнинг ўнинчи 
кунигача белгиланган. Аммо амалиёт аслида ҳам
маси бошқача эканини, истеъмол қилинган ёқилғи 
учун ҳаддан зиёд катта қарзлар вужудга келаётга
нини кўрсатмоқда.

Табиий газни ҳисобга олишни назорат қилиш
нинг автоматлаштирилган тизимини татбиқ этиш 
орқали тизимда қарздорлик билан боғлиқ муаммо 
ва узилишлар вужудга келишининг олдини олиш, 
йўқотишларни камайтириш ҳамда газдан ноқону
ний фойдаланиш ҳолатлари тўғрисида таъминот
чини огоҳлантиришга эришилади.

АСКУГ тизимини мамлакатимизда 
жорий этиш билан боғлиқ ишлар 
“Ҳудудгазтаъминот” АЖ зиммасига 
юклатилган. Бу жараённи, яъни 
газ ҳисоблагичларни ўрнатиш, 
маълумотларни йиғиш, қайта 
ишлаш ва узатиш, алоқа 
линияларини ётқизиш, керакли 
телекоммуникация мосламаларини 
ўрнатиш ишларини 2021 йил 
охирига қадар якунлашимиз керак. 
Таъкидлаш керакки, “ақлли” 
ҳисоблагичлар “Ҳудудгазтаъминот” 
АЖ ҳисобидан бепул ўрнатилади. 
Бу борада Президентимиз аниқ 
топшириқлар берди ва уларни 
сифатли бажариш мақсадида барча 
туман ҳамда шаҳарлар “қизил”, 
“сариқ”, “яшил” ҳудудларга 
ажратилган.

“Қизил” ҳудудга 22 туман ва шаҳар кирган бўлиб, 
уларнинг 3 тасида газ ҳисоблагич ускуналарини 
ўрнатиш ишлари якунига етмоқда. Натижада 30
35 фоиз газни йўқотиш ёки ўғирлаш ҳолатларига 
чек қўйишга, истеъмолчилардан тўловларнинг ўз 
вақтида тушишига ва сифатли хизмат кўрсатишга 
эришдик.

“Сариқ” ҳудудга 131 туман ва шаҳар киритилган 
бўлиб, бу ҳудудларда ҳам замонавий ҳисобла
гичларни ўрнатиш орқали мавжуд муаммоларни 
бартараф этамиз.

Биринчи навбатда, табиий газ истеъмоли ва 
қарздорлик юқори бўлган “қизил” ҳудудлар қамраб 
олинади. 4 000 дан зиёд йирик истеъмолчи, газ 
қуйиш шохобчалари ва ишлаб чиқариш корхона
лари, 850 та иссиқхона ҳам автоматлаштирилган 
тизимга уланади. 

Бу билан газ таъминоти соҳасида жуда муҳим 
ўзгаришлар кузатилади. Биринчидан, айланма 
маб лағлар танқислиги сабаб модернизация қи
линмаётган тармоқларга кўпроқ маблағ ажратиш 
имконияти яратилади. Иккинчидан, адолатли ти
зим жорий этилади. Бунда газ ҳақини тўлаган ҳам, 
тўламаган ҳам хизматдан ҳозиргидек бирдек фой
даланмайди, фақат тўловни амалга оширган ис
теъмолчига табиий газ етказиб берилади.

Албатта, газ истеъмолида юқори аниқликка ҳам 
эришамиз. Мисол учун, Тошкент тумани Боғбон 
маҳалласини оладиган бўлсак, ҳар бир хонадонга 
алоҳида газ ҳисоблагич ва газ мослагич регуля
торлар ўрнатдик. Бу ҳудудда 2019 йилнинг 6 ойида 
сарфланган газ ҳажмини 2020 йил 6 ойи билан со
лиштирганимизда 33,7 фоиз тафовутни аниқлашга 
эришдик. Шундай ҳолатлар ҳам кўп бўлганки, дей
лик фойдаланилган 100 куб газдан 33 фоизи кимга 
кетгани аниқланмаган. Янги тизим билан бу каби 
ҳолатларнинг олди олинади.

Тизимнинг яна бир афзаллиги уни аҳоли мобил 
телефони орқали назорат қилиши мумкинлиги
да кўзда ташланади. Яъни истеъмолчи қанча газ 
сарфлаётгани, қанча пул тўлаётганини кўриб ту

ради. Албатта, тўловларни мобил телефон орқа
ли амалга оширса ҳам бўлади. Олдинги ҳисобла
гичлар ҳар 4 йилда давлат кўригидан ўтказилар ва 
бу истеъмолчилар учун ортиқча харажат, ортиқча 
ташвиш эди. Янги ҳисоблагичлар 10 йилда 1 мар
та давлат кўригидан ўтказилади ва бу жараён таъ
минотчи томонидан бепул амалга оширилмоқда. 
Ушбу газ ҳисоблагичлар мазкур соҳадаги энг 
етакчи ҳисобланмиш Италиянинг “Pietro Fiorentini” 
компанияси томонидан яратилган “ақлли” (смарт) 
ҳисобга олиш воситаларининг энг янги авлоди 
бўлиб, ҳисобга олишда янги авлод технологияла
ри қўлланилади. Жумладан, Terranova дастурий 
таъминоти. Terranova томонидан тақдим этилган 
маълумотларни тўплаш ва ҳисоблагичларни бош
қариш дастурий таъминоти орқали ҳар қандай 
ERP (Enterprise Resource Planning — корхона ре
сурсларини режалаштириш) тизимига маълумот
ларни тақдим этиш имкони яратилади. Натижалар 
тизимнинг тўлатўкис ишлашини, икки томонлама 
алоқа ва 2G дан Narrowband IoT (NBIoT) гача бўл
ган мукаммал узатиш қобилиятини намойиш этди. 
NBIoT технологияси бир қатор илғор хусусиятлар
ни тўлиқ ўзида мужассамлаштиради. 

Бугунги кунда табиий газ истеъмолчиларига 
ўрнатилаётган газ ҳисоблагич “Pietro Fiorentini” 
компанияси мутахассислари билан ҳамкорлик
да Ўзбекистонда “Texnopark” МЧЖ томонидан 
ишлаб чиқарилмоқда. Шуни таъкидлаш лозим
ки, “Texnopark” МЧЖнинг таъсисчиси Тошкент 
шаҳри ҳокимлиги бўлиб, бу ўз навбатида, истеъ
молчи олдида ишлаб чиқарувчи масъулиятини 
оширади.

— Аҳолини суюлтирилган газ билан таъмин-
лашдаги бугунги вазият ҳақида ҳам гаплашай-
лик. Бу борадаги мавжуд муаммолар ва уларни 
бартараф этиш юзасидан амалга оширилаётган 
ишлар ҳақида маълумот  берсангиз.

— Мамлакатимизда истеъмолчиларни суюлти
рилган газ билан узлуксиз таъминлаш, газни ет
казиш тизимини автоматлаштиришга катта эъти
бор қаратилиб, хизмат кўрсатиш сифатини янада 
яхшилаш мақсадида “Ҳудудгазтаъминот” АЖ то
монидан бир қанча ишлар амалга оширилмоқда. 
Мамлакат миқёсида 3,6 миллион истеъмолчига 4,5 
миллион дона маиший газ баллони орқали суюлти
рилган газ етказиб берилмоқда. Шу тариқа истеъ
молчиларнинг газ баллонлар билан таъминлан
ганлик даражаси 125 фоизга етказилган.

Жамият томонидан соҳанинг ривожи учун қў
шимча равишда 214 дона вагонцистерна харид 
қилиш кўзда тутилган бўлиб, суюлтирилган газ 
ташиш ойлик ҳажмини 26,5 минг тоннага ошириш 
режалаштирилган. Бугунги кунда ўртача 37 тонна 
ҳажмга эга бўлган 15 та вагонцистерна харид қи
линиб, Навоий конметаллургия комбинатидан 4 
та вагонцистерна балансга олинди.

Ташиш харажатларини қисқартириш мақсадида 
суюлтирилган газни Қорақалпоғистон Республика
сига тўлиқ ҳамда водий, Самарқанд, Сурхондарё 
ва Хоразм вилоятларига умумий ҳажмнинг қарийб 
30 фоиздан 50 фоизгача бўлган қисмини темир йўл 
орқали етказиш йўлга қўйилди.

Суюлтирилган углеводород газини ойлик тарқа
тиш қуввати 98,5 минг тоннага етказиш, бунда 4,9 
миллиондан ортиқ маиший газ баллонни тўлдириш 
қувватига эга бўлган 79 та газ тўлдириш иншооти 
(шу жумладан, тизимда 53 та)дан тўлиқ фойдала
нишга эришилмоқда.

Ҳудудларда 7 та газ тўлдириш иншооти фойда
ланишга қабул қилинди, иншоотларга 57 та даража 
ўлчагич ўрнатилди, 680 погон метр темир йўл таъ
мирланди. Мазкур газ тўлдириш иншоотларининг 
қувватларини ошириш учун қўшимча 10 та сиғим, 
35 дона колонка, 11 та насос, 15 та компрессор 
ўрнатилди. Натижада ойлик сақлаш миқдори 5,8 
минг тоннага ва тарқатиш қувватлари 4,9 минг тон
нага оширилди.

Технологик йўқотишлардаги сарф меъёрларини 
қайта кўриб чиқиш натижасида эса йўқотиш кўр
саткичи 1,8 фоиздан 1,3 фоизга камайтирилди. 
Мавжуд тезкор маълумотларга кўра, 2020 йилнинг 
8 ойида технологик йўқотишлар сарфи 2,4 минг 
тоннадан зиёд камайишига эришилиб, 120 мингта 
хонадонга қўшимча маиший газ баллонларда су
юлтирилган газ етказиб бериш имконияти яратил
ди. Газ тўлдириш иншоотларига 30 дона замона
вий электрон автотарози ўрнатилиши натижасида 
қабул қилинган ва тарқатилаётган суюлтирилган 
газни автоматлаштирилган тизимга улаш орқали 
шаффофликка эришиш юзасидан ишлар олиб бо
рилмоқда.

Шу билан бирга, Фарғона вилояти Олтиариқ 
тўлдириш иншооти ва Самарқанд газ тўлди
риш станцияларида суюлтирилган газни ишлаб 
чиқарувчи корхоналардан қабул қилиб то истеъ
молчиларга етиб боргунга қадар синов тариқа
сида замонавий электрон ускуналарни ўрнатиш 
орқали автоматлаштирилган тизим жорий этил
моқда.

“Ҳудудгазтаъминот” АЖ ўз фаолиятининг бар
ча жабҳаларини ривожлантириш ва шаффофлик 
тамойили асосида олиб боришга интилмоқда. 
Соҳадаги мавжуд камчиликларни яширмай, бал
ки аҳоли билан ўзаро конструктив мулоқот орқали 
айнан оғриқли масалаларни аниқлаш ва уларни 
ҳал этиш, тизимга илғор инновацион технологи
яларни жалб этган ҳолда халқимизни қийнаётган 
тушунмовчилик ва муаммоларни бартараф этиш, 
таъминотчи томонидан кўрсатилаётган сервис 
хизматлари ва ходимларнинг иш самардорлиги
ни янада ошириш бугунги кун талаби, қолаверса, 
“Ҳудудгазтаъминот” АЖнинг энг асосий мақсади 
ҳисобланади.

“Янги Ўзбекистон” мухбири 
Улуғбек ХОЛБОЙ суҳбатлашди.

Шаҳримизнинг катта туманлари
дан бири — Сергели ҳам бугун таниб 
бўлмас даражада ўзгариб кетмоқда. 
Бу ерда катта, замонавий аҳоли яшаш 
мавзеси пайдо бўлди. Охирги 3 йилда 
туманда 19 минг 522 хонадонли 460 
та кўп қаватли уй фойдаланишга топ
ширилди. Намунавий кўринишдаги 26 
та маҳалла гузари барпо этилди. Шу 
даврда бу ерга 100 мингдан зиёд аҳоли 
кўчиб келиб, жами аҳоли 276 минг на
фардан ошиб кетди.

 Сергели тумани пойтахт маркази би
лан, асосан, Янги Сергели кўчаси орқа
ли боғланган. Аҳоли сони ортиб бориши 
эса шундоқ ҳам кўпинча тирбанд, авто
буслар тиқилинч бўладиган ушбу кўчага 
янада қўшимча юклама туширмоқда. Бу 
эса туманда истиқомат қилаётган аҳоли 
учун қулай ва хавфсиз транспортком
муникация тизимини янада ривожлан
тиришни тақозо этади.

 Президентимизнинг 2016 йил 29 но
ябрдаги “Тошкент метрополитени Сер
гели йўналишини қуриш” лойиҳасини 
амалга оширишга доир чоратадбирлар 
тўғрисида”ги қарори ижроси доирасида 
амалга оширилаётган эстакада шакли
даги ер усти метросининг бунёд этила
ётгани эса ушбу муаммонинг айни ечи
ми бўлиши шубҳасиз. Бугун нафақат 
мазкур туман аҳолиси, балки пойтахти
миз, қолаверса, республикамиз аҳоли
си ҳам ушбу йўналишдаги янги метро 
линияси фойдаланишга топширилиши
ни интизорлик билан кутмоқда. 

Умумий қиймати 
82,66 миллион АҚШ 
доллари бўлган ушбу 
мегалойиҳада дастлабки 
қурилиш ишлари 2017 
йил бошида бошланган 
эди. Унинг лойиҳаси 
“Боштранслойиҳа” 
акциядорлик жамияти 
мутахассислари 
томонидан тайёрланган 
бўлиб, бунёдкорлик 
ишлари “Ўзбекистон 
темир йўллари” 
акциядорлик 
жамиятининг 
“Кўприкқурилиш трести” 
унитар корхонаси 
мутахассислари 
томонидан бажарилмоқда. 

Лойиҳа “Чоштепа”, “Тошкент ҳалқа 
йўли”, “Сергели”, “Афросиёб” ва “Қип
чоқ” бекатларидан иборат. Бугунги кун
да ушбу объект қурилишида бир минг 
икки юзга яқин мутахассис ва ишчихо
дим, юздан ортиқ машина ва меха
низмдан фойдаланмоқда.

Эътиборлиси, қурувчиларимиз томо
нидан ҳозиргача “Чоштепа”, “Тошкент 
ҳалқа йўли”, “Сергели”, “Афросиёб” ва 
“Қипчоқ” бекатларида асосий қурилиш 
ишлари якунланиб, сўнгги ташқи ва 
ички қисмларига безак бериш ишлари 
амалга оширилмоқда. Шу кунгача бе
катлар оралиғидаги 12,8 километрли 
қисмига икки йўлли пўлат излар тўлиқ 
ётқизилди.  

Таъкидлаш лозимки, “Чоштепа” бе
кати Чилонзор йўналишидаги “Олма
зор” ер ости бекати билан боғланади. 
Белгиланган лойиҳанинг ушбу мурак
каб ечимини амалга оширишда қурувчи 
темирйўлчилар катта меҳнат қилишди. 
Унинг туннель қисми Тошкент метро
политенининг Чилонзор йўналишида
ги “Олмазор” ер ости бекатига уланди. 
“Чоштепа” янги линиянинг дастлабки 
эстакада шаклидаги бекати бўлади. 
Ундан кейин эса “Тошкент ҳалқа йўли” 
бекати келади. Ушбу йўналиш “Серге
ли”, “Афросиёб” ва “Қипчоқ” бекатлари 
билан якун топади. Уларнинг барчаси
да асосий қурилиш ишлари тугатилиб, 

қулай, аниқ ва самарали

ТАБИИЙ ГАЗ ИСТЕЪМОЛИДА 
ЯНГИ ТИЗИМ: 

перронларни пардозлаш, эскалатор 
ўрнатиш, метро поездлари учун электр 
тармоғини монтаж қилиш, ёритиш 
учун коммуникация кабелларини улаш 
ишлари олиб борилмоқда. 

Ўтган вақт давомида лойиҳасмета 
ҳужжатларида кўрсатилган 1 минг 484 
дона темирбетон балканинг барчаси 
ўрнатилди. Шунингдек, 222 дона ри
гел, 223 дона таянч устунини ўрнатиш 
ишлари ҳам якунига етди. Тажрибали 
мутахассислар томонидан барпо эти
лаётган барча ер усти бекатларининг 
безакларида замонавий қурилиш мате
риалларидан фойдаланиляпти. Бекат
ларнинг кириш, чиқиш ҳудудлари кўри
ниши бирбирини такрорламайди, яъни 
ўзига хос ва мос, рангбаранг меъморий 
ечимлар асосида барпо этилмоқда. 
Айниқса, перрон қисмига ишлатилган 
қурилиш маҳсулотлари кўриниши, ран
ги ва турини танлашга, жозибадорли
гини оширишга алоҳида аҳамият қара
тиляпти.

 Йўловчилар учун ҳам катта қулайли
клар яратилиши кўзда тутилган. Хусу

сан, имконияти чекланганлар учун бе
катлар платформасида хавфсиз тактил 
плиткалар ётқизилиши ҳамда йўловчи
ларнинг платформаларга кўтарилиши 
учун замонавий лифт ва эскалатор, 
хавфсизликни таъминлаш мақсадида 
эса замоновий видеокузатув ускунала
ри, IT турникетлар ҳамда электр тежай
диган ёритиш чироқлари ўрнатилади. 
Мобиль алоқа ускуналари учун электр 
қувватлагичлар бўлади.

 Қурилиш объектларига сифатли 
материалларнинг ўз вақтида еткази
лиши бунёдкорлик ишларининг тез 
ва мустаҳкам барпо этилишига замин 
яратяпти. Ишчиходимларнинг меҳнат 
муҳофазаси ва техника хавфсизли
ги қоидаларига ҳамда баландликда 
ишлашда хавфсизлик талабларига 
тўлиқ риоя этиши ҳам қатъий назо
ратда. Ҳар бир мутахассис ва ходим 
коронавирус пандемиясидан сақла
ниш мақсадида санитария ва гигиена 
талабларига қатъий риоя этган ҳолда 
ишламоқда.

Сергели метро йўналишида қурилиш 
ишлари тўлиқ тугатилгач, “Ўзбекистон 
темир йўллари” акциядорлик жамияти 
ва Россиянинг “Метровагонмаш” акция
дорлик жамияти ўртасидаги келишувга 
кўра, Тошкент шаҳридаги ер усти ме
трополитени учун ҳар бири 4 вагондан 
иборат метро поездлари олиб келини
ши кўзда тутилган. Ушбу лойиҳа якуни
га етгач 214 та янги иш ўрни ҳам яра
тилади.

Тошкент ер усти ҳалқа метроси ло
йиҳасининг умумий қиймати 422 мил
лион доллардан зиёд бўлиб, уларнинг 
жами узунлиги қарийб 55 километр, 35 
та бекатдан иборат бўлади.

ҲАРАКАТ, ИҚТИСОДИЁТ 
ВА ҲАЁТНИ 

ТЕЗЛАШТИРАДИГАН ЙЎЛ
Сергели  — Олмазор метро йўналишида 
рельсларни ётқизиш ишлари тугатилиб, 
бекатларда сўнгги пардозлаш ишлари 

олиб борилмоқда 

ИСЛОҲОТЎзбекистон жаҳон ҳамжамиятида фаол интеграцияга киришиш, 
замонавий дунёнинг бир қисми бўлиш йўлини танлади.

Алишер КАРИМОВ,
Адлия вазирлиги 
Қонунчилик бош 
бошқармаси бошлиғи

Норма ижодкорлиги фаолиятини такомил
лаштириш концепциясига мувофиқ, Президенти
мизнинг 2020 йил 27 сентябрдаги “Ўз аҳамиятини 
йўқотган қонунчилик ҳужжатларини қайта кўриб 
чиқиш тизимини жорий этиш орқали мамлакатда 
ишбилармонлик муҳитини яхшилаш чоратад
бирлари тўғрисида”ги фармони қабул қилинди. 
Фармонда миллий қонунчилик тизимини ривож
лантиришнинг бир неча муҳим йўналишлари 
белгиланган. 

Биринчидан, ишбилармонлик муҳитига сал
бий таъсир кўрсатаётган эскирган ва ўз аҳами
ятини йўқотган нормаларни кенг кўламда қайта 
кўриб чиқишни ва бекор қилишни таъминловчи 
“тартибга солиш гильотинаси” усули тартибга 
солувчи юкни камайтириш механизми сифатида 
жорий этилмоқда.

“Тартибга солиш гильотинаси” усули дастлаб 
Швецияда бизнесни ривожлантириш ва сармоя
ларни жалб қилишга тўсқинлик қиладиган қоида
ларни олиб ташлаш учун ишлаб чиқилган. Ушбу 
тамойилнинг асосий ғояси самарасиз, ишла
майдиган, ноўрин, шунингдек, қонунчиликка зид 
бўлган қоидаларни аниқлаш мақсадида кўплаб 
меъёрий ҳужжатларни фильтрлаш натижала
ри асосида тезда қайта кўриб чиқиш ва бекор 
 қилишдир.

“Тартибга солиш гильотинаси” усули кўплаб 
мамлакатларда, жумладан, Италия, Мексика, 
Жанубий Корея, Венгрия, Россия, Молдова ва 
бошқа мамлакатларда назорат фаолиятини ис
лоҳ қилишнинг самарали воситаси сифатида 
қўлланилган. Хорватияда амалга оширилган 
“хитрорез” (“тез қисқартириш”) ислоҳоти “тар
тибга солиш гильотинаси” усулининг сифатли 
қўлланиши намунаси бўла олади. Мамлакатда 
мазкур дастур доирасида 20062007 йилларда 
2683 та меъёрий ҳужжат қайта кўриб чиқилди, 
шундан 55 фоизи соддалаштиришга тавсия 
этилди. Ушбу усулнинг қўлланилиши ҳар йили 
корхоналар ва истеъмолчилар харажатлари
ни 65 миллион долларга камайтирди. Хусусан, 
ушбу тажриба Жаҳон банки томонидан юқори 
баҳоланди.

Ҳозирги кунда Ўзбекистон Республикаси қо
нун ҳужжатлари маълумотлари миллий базаси
да (техник жиҳатдан тартибга солиш соҳасидаги 
норматив ҳужжатларни инобатга олмаганда) 30 
мингдан ортиқ нормативҳуқуқий ҳужжат мавжуд 
бўлиб, шулардан 10 мингтаси 20172020 йил
ларда қабул қилинган. Умумий ҳужжатларнинг 
атиги 5 фоизини қонун ҳужжатлари, 95 фоизини 
эса қонуности ҳужжатлар ташкил этади. 

Нормативҳуқуқий ҳужжатларнинг сони кўп
лиги ва тарқоқлиги, биринчи навбатда, тадбир
корлик соҳасидаги тартибга солиш юки ошишига 
сабаб бўлади ва бюрократик тўсиқлар, номуво
фиқликларни келтириб чиқаради, қонун талаб
ларини эътиборсиз қолдиришга олиб келади.

Шунинг учун эскирган 500 га яқин қарор ўз 
кучини йўқотган деб топилмоқда. Шунингдек, 
ҳукуматнинг ҳақиқий эмас деб топишга таклиф 
этилаётган 2 мингдан ортиқ қарори рўйхати ша
кллантирилган. 

Ушбу ҳужжатларнинг бекор қилиниши одам
ларнинг ҳуқуқлари ва қонуний манфаатларига 
таъсир қилмаслигини таъкидлаш зарур. Бекор 
қилинаётган ҳужжатлардаги нормалар кейинча
лик қабул қилинган актларда мавжуд. 

Ҳукуматнинг ушбу йўналишдаги ишлари да
вом эттирилади, хусусан, нормативҳуқуқий 
ҳужжатлар умумий сонининг қарийб 30 фоизини 
ташкил этадиган, самарасиз, ноўрин ва қонун
ларга зид бўлганларни камайтириш режалашти
рилган.

Иккинчидан, ҳаддан ташқари тартибга солиш
нинг олдини олиш ва қонунчиликни тизимлашти
риш ишларини янада самарали амалга ошириш 
учун қатор чоратадбирлар белгиланади.

Олий Мажлис палаталари,  Президент, Вазир
лар Маҳкамаси ҳамда маҳаллий давлат ҳоки
мияти органларининг индивидуал ва ташкилий 
тусдаги ҳужжатларини улар томонидан қабул 
қилинадиган нормативҳуқуқий ҳужжатлардан 
фарқлашнинг аниқ мезонларини қонун даража
сида белгилаш, янги таҳрирдаги қонун ҳужжати 
ўрнига бир вақтнинг ўзида амалдаги қонун ҳуж
жатини ўз кучини йўқотган деб топишни назарда 
тутувчи янги қонун ҳужжатини қабул қилиш ама
лиётини жорий этиш ва аввал қабул қилинган 
бундай ҳужжатларни қайта кўриб чиқишни таш
кил этиш шулар жумласидандир. 

Шунингдек, Президент ва Вазирлар Маҳкама
сининг расмий саналарни нишонлаш даврида 
қўшимча ишланмайдиган кунларни белгилаш ва 

ҒЎЗА НАВЛАРИНИНГ  
ЁРҚИН КЕЛАЖАГИ

Айни пайтда ҳам тола сифати ва ҳосил
дорлиги юқори, эртапишар, касаллик ва за
раркунанда ҳашаротларга чидамли, табиат
нинг турли ноқулайликларига бардошли ғўза 
навларини яратиш долзарб ва ҳал этилиши 
лозим бўлган вазифалар сирасига киради. 
Охирги йилларда кўп таъкидланганидек, 
ғўза селекциясининг анъанавий усуллари 
асосида янги навларни яратиш бир мунча 
узоқ вақт, сарфхаражат талаб этади. Тўқсо
нинчи йилларнинг бошларида қишлоқ хўжа
лиги экинлари селекциясига ДНК маркерлар 
технологияси, 2000 йилларга келиб эса РНК 
интерференцияси каби замонавий биотех
нологик воситаларнинг жалб этилиши соҳа
да юқори натижаларга эришиш имконини 
 берди. 

Президентимизнинг 2017 йил 10 феврал
даги “Геномика ва биоинформатика соҳаси
да фундаментал ва амалий тадқиқотларни, 
шунингдек, инновация ишларни ривожланти
ришга доир қўшимча чоратадбирлар тўғри
сида”ги қарорида замонавий ген ва ҳужайра 
муҳандислиги, молекуляр маркерларга асос
ланган геном ва виртуал селекция дастурла
рини ишлаб чиқиш ва улардан фойдаланиб, 
атрофмуҳит ва одамлар учун хавфсиз, тур
ли тупроқиқлим шароитларига мослашган 
янги ўсимлик навларини яратиш масаласи 
белгилаб берилган эди.

Ўзбекистонда илк бор Геномика ва био
информатика маркази олимлари томонидан 
ғўзада геннокаут (РНК интерференцияси) 
технологияси қўлланилиб, қисқа муддатда 
тола сифати юқори, узунлиги 3840 милли
метр ва мустаҳкамлиги 36 гс/текс бўлган, 
ингичка толали ғўза навлариникидай узун ва 
майин, сув танқислигига, шўрга ва касаллик
ларга чидамли, ҳосилдорлиги оддий ғўза 
навларига нисбатан ўртача 20 фоиз кўп бўл
ган ўрта толали “Порлоқ” ғўза навлари яра
тилди. Марказ олимларининг қўлга киритган 
ушбу ютуқлари халқаро миқёсда эътироф 
этилиб, “генлар фаолиятини ўчириб қўйиш” 
геннокаут технологияси АҚШ, Россия, Миср 
ва Хитойда патентланди. 

Ушбу биотехнологик ғўза навлари 2013 
йилдан буён юртимизнинг деярли барча 
вилоятларида етиштириб келинмоқда. Ҳо
зирда “Порлоқ” навлари фермер хўжалик
лари томонидан жами 320 минг гектардан 
ортиқ майдонда етиштирилди. 2019 йилда 
“Порлоқ1” ғўза нави биргина Сурхондарё 
вилоятида 4200 гектар майдонда етишти
рилиб, юқори ҳосил олишга эришилди. 
Фермер хўжаликлари раҳбарлари ҳам ушбу 
нав Сурхондарё иқлимига жуда мос тушга
ни, гектаридан 40 центнердан ортиқ ҳосил 
олинаётганини фахр билан таъкидлашади. 
Бош қа вилоят фермерлари хусусида ҳам 
шундай фикрларни билдириш мумкин. “Пор
лоқ” нави пахта толаси юртимизда етишти
риладиган бошқа навларга қараганда 12 
фоиз қиммат роқ нархда баҳоланиб, жаҳон 
бозорида катта талабга эгалиги билан ҳам 
ажралиб туради. 

Бундан ташқари, марказ олимлари томо
нидан дунёда биринчи маротаба ғўза учун 
маркерларга асосланган селекция техноло
гияси (МАС) ишлаб чиқилиб, унинг ёрдамида 
ғўзанинг янги серҳосил ва тола сифати юқо
ри “Равнақ1”, “Равнақ2”, “Барака”, “Сахо
ват” ва “Тафаккур” навлари яратилди.  Ҳозир 

ИШБИЛАРМОНЛИК 
МУ/ИТИНИ ЯХШИЛАШ 

+ОНУНЧИЛИККА +АНДАЙ ТАЛАБЛАР +ЎЙИЛМО+ДА?
дам олиш кунларини кўчириш ҳамда тадбирлар 
ўтказишни ташкил этиш юзасидан қабул қилин
ган ҳужжатларини тегишли йил якуни бўйича ўз 
кучини йўқотган, деб топиш амалиётини жорий 
қилиш ҳам назарда тутилмоқда. Бундан ташқа
ри, ишбилармон доиралар ва фуқаролик жами
яти институтлари билан онлайн алоқада бўлиш, 
ўз аҳамиятини йўқотган ва бизнесга кераксиз 
юкни келтириб чиқарадиган норма ва талаблар
ни аниқлаш мақсадида қонунчиликни тизим
лаштириш бўйича ишларни давом эттириш учун 
очиқ платформа жорий этилмоқда.

Учинчидан, маҳаллий давлат ҳокимияти 
органларининг нормативҳуқуқий ҳужжатлари 
тизимлаштирилиб, Ўзбекистон Республикаси 
қонун ҳужжатлари маълумотлари миллий база
сига (www.lex.uz) киритилади.

Амалдаги қонун ҳужжатларининг таҳлилига 
кўра, республика миқёсида ва маҳаллий давлат 
ҳокимияти органлари даражасида қабул қили
наётган нормативҳуқуқий ҳужжатлар бирбири 
билан ўзаро боғлиқ эмас, натижада мақсад ва 
вазифаларнинг бажарилиши сезиларли даража
да сустлашмоқда.

Фармонда маҳаллий давлат ҳокимияти ор
ганларининг меъёрийҳуқуқий ҳужжатларини 
уларни Ўзбекистон Республикаси қонун ҳужжат
лари маълумотлари миллий базасига киритиш 
билан тизимлаштириш ҳамда эскирган ва ўз 
аҳамиятини йўқотган ҳужжатларни бекор қилиш 
ташаббуси билан ҳокимликларнинг норма ижод
корлиги фаолияти шаффофлигини таъминлаш, 
шунингдек, уларнинг маълумотлар базасига 
автоматик жойлаштириш механизмини жорий 
этиш кўзда  тутилган.

Шуни таъкидлаш жоизки, ҳозирги вақтда 
нормативҳуқуқий ҳужжатлар базасида ҳоким
ликларнинг 3 мингдан ортиқ ҳужжати мавжуд 
бўлиб, экспертларнинг хулосаларига кўра, улар
нинг 50 фоиздан ортиғи тизимлаштирилиши ёки 
бутунлай бекор қилиниши мумкин.

Тўртинчидан, тартибга солиш таъсирини 
баҳолаш тизимни жорий этиш орқали норма
тивҳуқуқий ҳужжатларни қабул қилиш ҳам тако
миллаштирилмоқда. Нормативҳуқуқий ҳужжат
лар лойиҳаларининг тартибга солиш таъсирини 
баҳолаш, муаммоларни таҳлил қилиш, уларни 
ҳал қилиш йўллари, рақобатга таъсир қилиш, 
янги воситалар ва тартибга солиш қоидаларини 
жорий этишнинг прогнози ва эҳтимолий оқибат
ларини баҳолаш, шу жумладан, фуқаролар ва 
тадбиркорлик субъектлари учун фойда ва хара
жатларни таҳлил қилишни таъминлайди.

Ушбу фармон билан Адлия вазирлиги нор
мативҳуқуқий ҳужжатларнинг тартибга солиш 
таъсирини баҳолаш соҳасидаги махсус вако
латли орган этиб белгиланди. Вазирлик тарки
бида Тартибга солиш таъсирини баҳолаш бош
қармаси ташкил этилмоқда. Шу билан бирга, 
вазирликнинг бу борадаги асосий вазифалари 
ҳам ифодасини топган. Хусусан, давлат бош
қаруви, маҳаллий ижро этувчи ҳокимият ор
ганлари ва бошқа ташкилотларнинг тартибга 
солиш таъсирини баҳолаш бўйича фаолиятини 
мувофиқлаштириш ва уларга услубий ёрдам 
кўрсатиш, бу жараёнга масъул бўлган давлат 
бошқаруви, маҳаллий ижро этувчи ҳокимият ор
ганлари ва бошқа ташкилотлар ходимларининг 
малакасини ошириш бўйича таклифлар тайёр
лаш шулар жумласидандир. Нормативҳуқуқий 
ҳужжатлар лойиҳаларини коррупцияга қарши 
экспертизадан ўтказиш ҳамда аниқланган қор
рупциоген омилларни бартараф этишга қара
тилган чоралар кўриш ва тавсиялар ишлаб 
чиқиш ҳамда коррупциянинг келиб чиқишига 
шароит яратаётган қонунчиликдаги ҳуқуқий 
бўшлиқлар, қоидалар ва нормаларни аниқлаш, 
нормативҳуқуқий ҳужжатларни амалиётда қўл
ланилишида коррупцион тусдаги хавфларни 
таҳлил қилиш ҳам галдаги асосий вазифалар 
қаторига киритилди. 

Бундан ташқари, норма ижодкорлиги фаоли
ятида фойдаланиш мақсадида барча учун очиқ 
бўлган халқаро шартномалар талаблари ҳамда 
халқаро ташкилотларнинг таклиф ва тавсияла
ри базаси шакллантирилмоқда.

Ўзбекистон жаҳон ҳамжамиятига фаол ин
теграцияга киришиш, замонавий дунёнинг бир 
қисми бўлиш йўлини танлади. Бироқ халқаро 
шартномаларнинг мажбурий бўлган талаблари 
базаси бўлмаган тақдирда юқори сифатли қо
нун ҳужжатларини ишлаб чиқиш жараёни янада 
мураккаблашади, уларни бажармаслик эса мам
лакатнинг обрўсига салбий таъсир кўрсатиши 
мумкин. 

Шундай экан, қабул қилинган чоратадбирлар 
мамлакатнинг ишбилармонлик муҳитини, инвес
тицион жозибадорлигини яхшилаш, ишбилар
мон доиралар ва кенг жамоатчилик вакиллари 
билан қонунчилик базасини соддалаштириш 
учун самарали ва очиқ мулоқотни йўлга қўйиш 
имконини яратиши керак.

Мамлакатимиздаги ислоҳотлар  
институционал ва ҳуқуқий базани 
янгилаш, изчил ўзгаришларни 
инобатга олган ҳолда эскирган 
ва ўз аҳамиятини йўқотган 
нормаларни бекор қилишни 
тақозо этмоқда. 
Қонун ҳужжатларининг 
тарқоқлиги амалда уларни идрок 
этишнинг мураккаблигига, 
ҳуқуқий тафовутлар ва низоларга, 
ортиқча тартибга солиш ва 
бюрократияга олиб келади. 

ПАХТАЧИЛИККА 
ЯНГИЧА ЁНДАШУВ

Улар гарчи эртапишар ва ҳосилдор бўлса-да, ингичка толали навларга нисбатан бирмунча дағалроқ 
ва калта толага эгадир. Олимлар ушбу камчиликни бартараф этиш мақсадида ушбу икки турни ўзаро 
чатиштириш орқали белгиларни бир ўсимликка жамлашга ҳаракат қилишди. Лекин табиатнинг 
зукколигини қарангки, бу иш улар ўйлагандек бўлиб чиқмади, яъни кейинги авлодларда ота-она 
формалари яна ажрала бошлади. Бу эса ғўза селекцияси осон иш эмаслигини, олимлардан кучли 
билим ва малака талаб этишини яна бир бор исботлаб берди. 

ушбу навларни ишлаб чиқаришга татбиқ 
этиш бўйича ишлар олиб борилмоқда.

ҚУРҒОҚЧИЛИККА, 
ШЎРЛАНИШГА ВА СОВУҚҚА 
ЧИДАМЛИ  

Иқлимни глобал даражада ўзгариши ер 
ҳароратининг йилдан йилга кўтарилиб бори
шига сабаб бўлмоқда ва бунинг натижасида 
қурғоқчилик ривожланиши ва сув захирала
рининг камайиши кузатилмоқда. Ўз навба
тида, қурғоқчилик бутун дунё бўйлаб қиш
лоқ хўжалиги экинларининг ҳосили кескин 
даражада камайишига ҳам олиб келмоқда. 
Ўзбекистон сув захиралари чекланган мин
тақада жойлашган бўлиб, қурғоқчилик энг 
долзарб муаммолардан биридир. Шунинг 
учун қишлоқ хўжалиги экинларининг сув 
танқислигига чидамли янги навларини яра
тиш олимлар олдида турган муҳим вазифа 
саналади. Бу йўналишда ҳам олимларимиз 
томонидан ижобий натижаларга эришилди. 
Замонавий геннокаут технологияси ёрда
мида қисқа вақт ичида ғўзанинг “эскимо” 
гени фаолияти сусайтирилиши натижасида 
бир вақтнинг ўзида қурғоқчиликка, шўрла
нишга ва совуққа чидамли бўлган янги ғўза 
линиялари яратилиб, ҳозир уларни давлат 
нав синашига топширилиши арафасида 
 турибди. 

Ғўза ишлаб чиқарилиши барқарорлигига 
салбий таъсир этувчи яна бир омил фуза
риоз вилт касаллигидир. Ушбу касаллик ҳар 
йили ғўза ҳосилини катта миқдорда нобуд 

бўлишига олиб келади. Бу борада марказ 
томонидан кенг кўламдаги илмий тадқиқот 
ишлари олиб борилди. Натижада янги тех
нологиялар ёрдамида яратилган, фузариоз 
вилт касаллигига чидамли бўлган “зирҳлан
ган” ғўза навлари яқин йилларда юртимиз 

далаларида пайдо бўлади ва Бухоро ва На
воий вилоятларида кенг ёйилган вилт касал
лигидан азият чекаётган фермерлар оғирини 
енгил қилади.

Сўнгги йилларда глобал иқлим ўзгари
ши, сув манбалари камайиши, экин ерла
рининг мелиоратив ҳолати ёмонлашуви 
пахта майдонлари қисқаришига сабаб бўл
моқда. Бу эса пахта етиштиришда янгича 
ёндашувларни қўллашни талаб этмоқда. 
Охирги йилларда замонавий “Омикс” тех
нологиялари ютуқлари умуман янги бўлган, 
персоналлаштирилган қишлоқ хўжалиги 
йўналишини ривожланишига олиб келди. 
Бу бўйича тадқиқотлар Геномика ва биоин
форматика маркази олимлари томонидан 
биринчилардан бўлиб амалга оширилди. 
Персоналлаштирилган қишлоқ хўжалиги 
концепциясига кўра, экинларни, айниқса, 
ғўзани етиштиришда тупроқиқлим шароит
лари, ҳарорат ва сув режимлари, ўғитларга 
бўлган талаби, турли биологик ва кимёвий 
таъсирларга жавоб реакциясини ҳамда нав
нинг генетик потенциалини ҳисобга олиш 
лозим. Натижада ҳар бир нав учун ўзининг 
индивидуал ўғити, унинг миқдори ва бериш 
режими, умуман олганда, етиштириш ва 
мониторинг қилиш технологиялари ишлаб 
чиқилади. Ҳозир олимларимиз томонидан 
Сирдарё вилоятининг шўрланган тупроқ ша
роитида ҳосилдорликни ошириш мақсадида 

“Порлоқ” ғўза навларида мамлакатимизда 
яратилган биостимуляторлар, биоўғитлар 
ва ҳимоя воситалари орқали персонал
лаштирилган қишлоқ хўжалигини қўллаш 
бўйича илмийтадқиқот ишлари олиб бо
рилмоқда. Ушбу тадқиқотлар давомида 
ғўза навига ишлов берилган воситаларнинг 
таъсир механизмлари молекуляр жиҳатдан 
чуқур ўрганилмоқда. Тадқиқотлар натижа
сида биостимуляторларнинг ғўзанинг қайси 
генларига таъсир этиб, ҳужайрадаги қан
дай жараёнларни ўзгаришига олиб келиши 
тўғрисида маълумотлар олинади. Бундан 
ташқари, турли биотик ва абиотик стресс
ларга алоқадор бўлган генлар аниқланади. 
Натижада ғўза навларини етиштириш бўйи
ча янги, замонавий геномика фани ютуқла
рига асосланган агротехнологик тавсиялар 
ишлаб чиқилади.

Ҳозир марказ олимлари замонавий гено
мика ва молекуляр биотехнология усуллари 
ёрдамида қиш лоқ хўжалиги экинларининг 
экологияда кузатилаётган салбий ўзга
ришларга мослашган навларини яратиш 
ҳамда экологияни яхшилайдиган техно
логияларни ишлаб чиқариш устида ишла
моқда. Ҳукуматимиз томонидан фаннинг 
ривожланиши учун кўрилаётган чоратад
бирлар астасекинлик билан ўз самараси
ни бермоқда. Замонавий асбобускуналар, 
керакли реагентлар билан таъминланган 
марказ олимларининг ҳам келажак режа
лари улкан.

“ПОРЛОҚ” НАВИ ПАХТА ТОЛАСИ ЮРТИМИЗДА ЕТИШТИРИЛАДИГАН 
БОШҚА НАВЛАРГА ҚАРАГАНДА 12 ФОИЗ ҚИММАТРОҚ НАРХДА 
БАҲОЛАНИБ, ЖАҲОН БОЗОРИДА КАТТА ТАЛАБГА ЭГАЛИГИ БИЛАН 
ҲАМ АЖРАЛИБ ТУРАДИ. 

Бошланиши 1-бетда



Биз ҳозир агентлик фаолиятини бевосита тартибга солувчи қонун лойиҳаси устида 
ишлаяпмиз. Бу қонунда фуқароларимиз томонидан кўтарилаётган, турли гап-

сўзларга мавзу бўлаётган муҳокамаларга чек қўямиз. 4 ЖАМИЯТ
2020 йил 7 октябрь, 191-сон

Кун мавзуси

— Яқинда агентлик бошқарув аппаратига 
10 нафар ходим танлов асосида ишга 
қабул қилинганидан хабаримиз бор. 
Улар орасида хотин-қизлар йўқлиги 
муҳокамаларга сабаб бўлмоқда. 
Танловнинг қандай ўтказилгани, умуман, 
ташкилотга ходимларни саралаш билан 
боғлиқ жараён ҳақида гапириб берсангиз?  

— Президентимизнинг агентликни ташкил 
этиш тўғрисидаги фармонида ташкилот бошқа
рув ходимларини халқаро мезонлар асосида 
танлов йўли билан ишга қабул қилиш белги
ланган. Бу жараёнда хорижий давлатлар ва 
халқаро ташкилотлар тажрибаларини ўрган
дик, улар билан музокаралар ўтказдик, тавсия
ларини инобатга олдик. Дастлаб танлов комис
сиясини ташкил қилдик. Комиссия аъзолигига 
 Президент Администрацияси, Бош прокура
тура, Давлат хавфсизлик хизмати, Адлия ва
зирлиги, шунингдек, халқаро ташкилотларнинг 
қатъий тавсиясига кўра жамоат ташкилотлари 
вакилларини, психологларни жалб қилдик.

Комиссия аъзолари ёрдамида танловнинг 
халқаро стандартларга асосланган низомини 
ишлаб чиқдик. Танловнинг биринчи босқичида 
13 186 талабгордан онлайн шаклда аризалар 
келиб тушди. Улар орасидан 146 номзод сара
лаб олинди ва тест синовлари босқичига ўтди. 
Тест саволлари орқали қонунчиликни билиш, 
халқаро ҳаётдан, коррупция билан боғлиқ тен
денциялардан хабардорлик даражаси, тарих, 
фалсафа каби фанларни ўзлаштиргани ва 
психологик қобилияти синалди. Тест жараёни 
тўғридантўғри “Фейсбук” ижтимоий тармоғи 
орқали трансляция қилинди, ОАВ ва жамоат 
ташкилотлари вакилларини ҳам кузатувчи си
фатида таклиф қилдик.

Тест натижаларига кўра, 23 номзод тўртинчи 
босқичга йўл олди. Бу босқичда талабгорнинг 
касбига лаёқатлилиги, тайёрлигини кўрсатувчи 
психофизиологик тест бўлди. Жараёндан бар
ча ўтди. Бешинчи босқичда танлов комиссияси 
аъзолари талабгорлар билан бирмабир суҳ
батлашди. Суҳбатда уларнинг малакаси, ўзла
ри танлаган лавозимга мос ёки аксинча экани, 
коррупцияга қарши курашиш бўйича салоҳия
ти баҳоланди. Пировардида 10 нафар номзод 
агентликка ишга қабул қилиш учун тавсия этил
ди.

Нима учун таркибда хотинқизлар йўқ, деган 
саволингизга жавобан айтишим мумкинки, ав
вало, бу мен учун ҳам кутилмаган натижа бўл
ди. Агентлигимиз бошқарув аппарати ходимла
ри сони 50 кишидан иборат. Биз танловни 30 
лавозим учун эълон қилгандик. Талабгорлар
нинг 10 фоизга яқини хотинқизлар эди. 1200 
дан зиёд хотинқиздан учинчи босқичга 15 на
фари, тўртинчи босқичга эса 2 аёл ўтди. Улар 
ҳам суҳбат чоғида маъқул кўрилмади. Албатта, 
бу бизнинг хоҳишимиз эмас эди. Ҳаммага бир 
хил имконият берилди...

Шу ўринда танловдан ўтиб, яқинда иш бош
лаган мутахассисларимиз таржимаи ҳолига 
эътибор қаратсак, улар турли соҳада фаолият 
юритганига гувоҳ бўламиз. Ҳуқуқни муҳофаза 
қилувчи органларда, молияиқтисод соҳасида, 
жамоат ташкилотларида ишлаганлар, тадбир
корлик билан шуғулланганлар ҳам бор. Бир сўз 
билан айтганда, ўз соҳасини мукаммал билган, 
етарли билим ва тажрибага эга, коррупция
га қарши курашиш механизмини тушунадиган 
 кадрлар танлаб олинди.

Энди 20 та бўш иш ўрнимизни тезроқ тўл
диришимиз керак. Бунинг учун, аввало, учинчи 
босқичга ўтган, нисбатан яхши натижа кўрсат
ган талабгорларнинг айримларини суҳбатга 
таклиф қиляпмиз. Улар орасида аёллар ҳам 
бор, албатта. Шу боис, агентликка аёллар ишга 
олинмади, деган хулосага келишга ҳали эрта. 
Қолаверса, вазирлик ва идоралардан ҳам тан
ловимиз талабларига жавоб берадиган аёллар 
номзодини тавсия қилишни сўраяпмиз.

Лекин талаб ва қоидалар ўзгармай қола
ди, асло юмшатилмайди. Бунга ҳаққимиз йўқ. 
 Комиссия аъзолари талабгорлар қобилиятини 
қатъий ирода билан кўриб чиқади. Агар биз 
талабларимизни хотинқизлар учун истисно 
қиладиган бўлсак, бошидан йўналишимизни 
нотўғри танлаган бўламиз.

Бугун барча бошқармаларимизда вакиллар 
ишлаяпти. Бундан ташқари, бизда техник ва ёр
дамчи персоналлар бор. Ҳозиргача 20 га яқин 
ходимни ишга қабул қилдик. Яъни биз тўлақон
ли иш  бошладик.

— Бу жуда яхши, албатта. Яна бир 
мулоҳазали савол туғилади — Коррупцияга 
қарши курашиш агентлиги ўз зиммасидаги 
вазифа ва йўналиш ларни бажариши 
учун қай даражада ҳуқуқий асосга эга. 
Таъсир механизми борми? Ёки шунчаки 
мониторинг юритувчи, мамлакатда 
коррупция ҳолатларини таҳлил қилувчи, 
шу асосда тегишли ташкилотларга 
маълумот етказувчи ташкилот бўлиб 
қоладими? Умуман, янги тузилма 
коррупцияга қарши қандай курашади, 
демоқчимиз.

— Тўғри айтдингиз. Агентлик ташкил этил
ганига яқинда 3 ой бўлди ва халқимиз биздан 
кўп нарса кутяпти. Шахсан ўзимга ҳам муро
жаатлар бўляпти, ижтимоий тармоқлар орқали 
муносабат билдиришимизни, қайсидир жиноий 
хаттиҳаракатларга баҳо бериб, уларга тегиш ли 
чоралар кўришимизни сўрашяпти. Ҳатто агент
ликдан ҳали натижа кўрмадик, деган  фикрлар 
ҳам йўқ эмас.

Мен бугун “Янги Ўзбекистон” газетаси орқа
ли айтмоқчиманки, нормал демократикҳуқуқий 
мамлакатда битта сиёсий давлат тузилмаси
нинг ташкил этилишига бир неча ой, баъзан 
йиллар керак бўлади. Бизда Коррупцияга қар
ши курашиш агентлигини ташкил қилиш ғояси 
шу йил бошида Президентимиз Мурожаатно
масида айтилган эди. Кўп тайёргарлик кўрилди. 
Бунинг учун фармон тайёрлаш, ташкилот фао
лият механизмини ишлаб чиқиш, бунда бошқа 
бир ҳуқуқни муҳофаза қилувчи орган фаолияти
ни такрорлаб қолмаслик ёки ўхшаш ваколатлар 
бўлмаслиги каби тамойил ва мезонлар ҳисобга 
олинди. Ниҳоят, орадан 6 ой ўтиб Президент 
фармони эълон қилинди. Агентликнинг ташкил 
этилиши катта ишнинг дебочаси, холос. Энди 
агентлик тўлақонли чоралар кўриши, у ёки бу 
вазифаларни бажариши, турли масалаларга 
муносабат билдириши, реакция қилиши учун 
мустаҳкам ҳуқуқий асос керак. Бу фармонда 
ҳам кўрсатиб ўтилган. 

Шунинг учун ҳам биз ҳозир агентлик фаолия
тини бевосита тартибга солувчи қонун лойиҳаси 
устида ишлаяпмиз. Бу қонунда фуқароларимиз 
томонидан кўтарилаётган, турли гапсўзларга 
мавзу бўлаётган муҳокамаларга чек қўямиз. 
Муҳими, ҳар бир мурожаат, ҳар бир коррупци
он ҳолат четда қолмаслиги, давлат идоралари, 
биринчи ўринда, ҳуқуқни муҳофаза қилувчи 
органлар томонидан охиригача етказилиши, 
жиноят учун жазо муқаррарлигини таъминлов
чи механизмга асос бўладиган қонун мароми

га етказиляпти. Жумладан, қонун лойиҳасига 
кўра, бизда давлат бошқаруви органлари раҳ
барларининг қарорларини, агар агентликда 
шу қарорга доир коррупцион ҳолатлар бўйича 
шубҳа бўладиган бўлса, тўхтатиб туриш, вазир
лик ва идораларга тақдимнома киритиш вако
лати бўлади. Коррупцион жиноятларни фош 
этиш жараёнларида ҳуқуқни муҳофаза қилувчи 
идоралар билан бирга агентлигимиз вакиллари 
иштирок этишини ҳам таъминлаймиз.

Ҳозирда бу қонун лойиҳаси жамоатчилик 
муҳокамасига қўйилган. 

Таъкидлаш жоизки, бу қонун фақатгина 
агентлик фаолиятини тартибга солади. Агент
лик фаолиятининг тўғри йўлга қўйилиши, уму
ман, Ўзбекистонда коррупцияга қарши курашда 
янги тизим, янги механизм яратиш учун эса яна 
бир қатор меъёрийҳуқуқий ҳужжатларни ҳам 
тамомила қайта кўриб чиқиш керак. Шу кун
ларда амалдаги қонун ҳужжатларига тегишли 
қўшимчалар ва ўзгартиришлар киритиш бўйича 
ҳам ишлар бошлаб юборилган. 

Агентлик фаолияти доирасида мамлакат 
ҳаётининг турли жабҳаларида янги йўналиш
лар очиляпти. Демоқчимизки, олдимизда дав
лат харидларини, давлат хизматчилари фа
олиятини назорат қилиш вазифаси турибди. 

Давлат хизматчилари даромадларини декла
рациялашни биз яқин йилларгача ривожлан
ган давлатларда кузатардик. Президентимиз 
топшириғига кўра, бу амалиётни Ўзбекистонда 
ҳам тез орада йўлга қўямиз. Ҳар бир вазирлик, 
идора фаолият мезонлари асосида одобахлоқ 
кодексини ишлаб чиқиш масаласини кўтара
миз. Булар бўйича алоҳида қонунлар ишлаб 
чиқилади. Бундан ташқари, коррупцион жино
ятлар бўйича тергов, суриштирув ҳаракатла
рини олиб бориш, умуман, жиноятпроцессуал 
қонунчиликка ўзгартиришлар киритиш зарурати 
туғилмоқда. Чунки янги тузилма ташкил этил
ди. Унинг самарали иш юритиши, Ўзбекистонда 

коррупцияга қарши курашда янги тизим яратиш 
учун бизда мустаҳкам ҳуқуқий пойдевор бўл
моғи керак.

Ҳозирдан айтиш мумкинки, янги қонун қабул 
қилиниши билан Коррупцияга қарши курашиш 
агентлиги тегишли мажбурлов чораларини  
кўришга, тегишли процессуал ваколатларга 
эга, энг асосийси, коррупцион жиноятларга 
жазо муқаррарлигини таъминловчи идорага 
 айланади. 

— Бугун Ўзбекистондаги коррупция билан 
боғлиқ вазият қандай?

— Яқиняқингача мен ҳам Ўзбекистонда кор
рупция ҳолатлари жуда кўплигини билардим. 
Лекин янги лавозимга ўтганимдан кейин мам
лакатда коррупцияга қарши курашиш бўйича 
ҳали олдимизда катта ишлар борлигини тушу
ниб етдим. Муаммолар жуда кўплиги, корруп
ция илдиз отиб кетгани, бунга оддий фуқаролар 
ҳам, давлат идоралари раҳбарлари ёки давлат 
хизматчилари ҳам, керак бўлса, қонунчиликда 
ҳам, маиший ҳаётда ҳам, давлат хизматчилари 
билан фуқаролар ўртасидаги муносабатларда 
ҳам яққол амин бўлишимиз шу фикрга кели
шимга асос бўлди. Айниқса, қонунчилигимиз
да яширин коррупциоген омиллар мавжудлиги 
барча соҳаларда бу иллат илдиз отишига за
мин яратяпти. Яъни, айтмоқчиманки, масала 
жуда жиддий. Бугун биронта соҳада коррупция 
йўқ, деб айтолмаймиз. Ўзбекистонда кейинги 
йилларда жуда катта ислоҳотлар амалга оши
риляпти. Баъзи вазирлик ва идоралар “бизда 
коррупция йўқ, унга барҳам бердик” деб мақта
нишяпти ҳам, кўкрак керишяпти. Йўқ, аслида 
бундай эмас. Афсуски, оддий фуқародан сўра
сангиз, “ҳали коррупция ҳамма жойда бор”, 
дей ди. Биз вазиятга комплекс ёндашиш керак
лигини тушуниб етяпмиз.

— Коррупцияга қарши курашишда дунё 
мамлакатлари тажрибаси билан танишган, 
бевосита таҳлил қилиб бораётган 
мутахассис сифатида айтинг-чи, сиз қайси 
мамлакатларнинг бу борадаги стратегияси, 
саъй-ҳаракатларини маъқуллайсиз, 
муваффақиятли деб санайсиз?

— Ҳаттоки энг ривожланган, биз учун корруп
ция бегона, дея бонг ураётган давлатларда ҳам 
у ёки бу йўналишда бўшлиқлар бор. Коррупция
га тўлиқ барҳам берилмаган. Биз, албатта, энг 
илғор тажрибаларни ўрганишга ҳаракат қиляп
миз. Европа, Осиёнинг ривожланган давлатла
ри — Сингапур, Япония ва Жанубий Корея ҳам 
бу борада илдамлаяпти. МДҲнинг айрим дав
латлари тажрибасини ҳам ўрганяпмиз. 

Булардан хулоса қилиш мумкинки, корруп
циянинг олдини олишга комплекс  ёндашма
сак, ҳеч қачон биз бу иллатни енга олмаймиз. 
Фақатгина битта соҳани танлаб, бир йўна
лишда, масалан, қонунчилик йўналиши бўйи
ча курашадиган бўлсак, коррупция занжирини 
узиб бўлмайди. 

Шу ўринда ўрганишларим хулосаси асосида 
алоҳида таъкидламоқчиман, барча мамлакат
ларда коррупциянинг ўчоғи давлат хизматчи
си экан. Коррупцияга йўл очиб берадиган ҳам, 
унга йўл қўядиган ҳам, биринчи навбатда, дав
лат хизматчиси бўлиб чиқяпти. Шунинг учун 
ҳам биз, аввало, давлат хизматчиларининг 

одобахлоқига алоҳида урғу беришни мақсад 
қилганмиз. Бунинг учун нима қиламиз? 

Биз коррупцияга қарши курашишни фақат
гина ДХХ, прокуратура ёки ички ишлар идора
ларининг вазифаси, деб билар эдик. Президен
тимиз таклифига кўра, энди барча идораларда 
коррупцияга қарши курашиш бўйича ички назо
рат тузилмасини ташкил этиш вазифаси қўйил
моқда. Чунки барча идораларда, аксарият дав
лат хизматчиларида коррупцион мойиллик бор. 

Бу жараённи бошлаб юборганмиз. Бош про
куратура, Адлия вазирлиги, Ҳисоб палатаси ва 
бош қа манфаатдор ташкилотлар билан бир
галикда давлат ва хўжалик бошқаруви орган

ларининг 26 тасида коррупцияга қарши ички 
назорат тизимини (“комплаенс назорат”) жо
рий этиш бўйича комплекс чоратадбирларни 
ишлаб чиқдик. 

Ўрни келганда, коррупцияга замин ярата
ётган яна баъзи омилларни ҳам айтиш керак. 
Бу ерда фақат давлат хизматчиларини айблаш 
ҳам адолатдан эмас. Демак, омиллардан асо
сийси — ойлик маошнинг камлиги, фуқарола
римиз учун ижтимоий ҳимоя, ижтимоий имко
ниятлар етарли эмаслиги. Оддийгина аҳолига 
тиббиёт, таълим тизимидаги имкониятларини 
таъминлаб бера олмас эканмиз, ҳеч қачон кор
рупцияни енга олмаймиз. Буни хориж таж
рибаси ҳам кўрсатиб турибди.

Бу каби чоратадбирларни амалга ошириш 
учун халқаро ташкилотлар кўмагида Жану
бий Корея, Словения ва Сингапурдан экс
пертмаслаҳатчиларни жалб қилганмиз. Бу
гунги кунда улар қонун ҳужжатларини ишлаб 
чиқишда, агентлик фаолиятини тўғри йўлга қў
йишда бизга ёрдам беряпти. 

— Агентлик ташкил этилганидан бугунги 
кунгача қандай ишлар амалга оширилди?

— Давлат ва хўжалик бошқаруви органлари
нинг 26 тасида коррупцияга қарши ички назорат 
тизимини йўлга қўйганимизни айтдик. Ҳозир 
бир қатор қонун лойиҳалари устида ишлаяп
миз. Давлат хизматчиларининг даромадлари, 
молмулки ва манфаатлари тўқнашувини дек
ларация қилиш тўғрисидаги қонун лойиҳаси, 
нормативҳуқуқий ҳужжатлар ва улар лойиҳа
ларининг коррупцияга қарши экспертизаси 
тўғрисидаги қонун лойиҳалари шулар жумла
сидан.

Президентимиз бизга халқаро ташкилот
лар грант ва кредит маблағларининг мақсадли 
сарфланишини назорат қилиш вазифасини ҳам 
юклаган. Бу бўйича иш бошланди. Ишчи гуруҳ 
тузилди. 

Таъкидлаш керакки, энг кўп коррупцион жи
ноятлар халқаро грант ва кредит маблағлари 
сарфланишида кузатилади. Ўғрилик ҳам шу 
ерда, талонтарожлик ҳам шу маблағ атрофида 
кечади. Бу борада жуда кўп имкониятлар, кўп 
жиҳатларнинг назоратсиз қолганини кўрдик.

Кўпчилик билади, 100 миллионлаб доллар 
маблағ аҳолини тоза ичимлик сув билан таъ
минлашга, йўлларни таъмирлашга ажратилган. 
Лекин сиз биронта вилоят ёки туман мисолида 
аҳоли тўлиқ тоза ичимлик сув билан таъмин
ланган, барча йўллар таъмирланган, қурил
ган, деб айта оласизми? Йўқ. Демак, бу ерда 
маблағлар талонтарож қилинган, коррупция
га йўл қўйилган. Агар ажратилган маб лағ 100 
фоиз ўзлаштирилганида, ҳеч бўлмаса олисда
ги битта туман аҳолисининг барчаси тоза ичим
лик суви ичаётган, табиийки, халқимиз соғлом, 
авлодларимиз бақувват бўлар эди. Биз энди 
буни қатъий назоратга оламиз ва аниқ меха
низм яратамиз.

Жамоатчилик билан ишлаш бўйича янги 
механизмни жорий қиляпмиз. Шу мақсадда 
давлат ҳокимияти ва бошқаруви органлари
нинг коррупцияга қарши курашиш соҳасидаги 
фаолияти, шунинг дек, ушбу соҳадаги давлат 
ва бошқа дас турлар самарадорлигини монито
ринг қилиш ҳамда баҳолаш имконини берувчи 
“EAnticor.uz” электрон платформасини ишга 
туширмоқчимиз. Бу платформа орқали давлат 

идораларининг коррупцияга қарши курашиш 
бўйича фаолияти мониторинг қилиб борилади. 
Шунингдек, фуқароларимиз коррупцион ҳолат
лар бўйича бизга тезкор мурожаат қилиш имко
ниятига эга бўлади. Бу платформа яқин кунлар
да ишга тушади.

“Коррупциясиз соҳа” лойиҳаси доирасида 
соғлиқни сақлаш ва давлат харидлари тизими
да дастурлар ишлаб чиқишни бошладик. Йирик 
инвестицион дастурлар, лойиҳалар назоратини 
йўлга қўйиш бўйича ҳам аниқ режаларимиз бор.

Энг асосийси, ҳамма йўналишда шаффоф
ликни таъминламоқчимиз. Бун да ўзимиз ўрнак 
бўлмоқчимиз. Биз ҳали моддийтехник база
мизни мустаҳкамлаб олишимиз керак, бунинг 
учун компьютер техникалари, бошқа жиҳозлар 
сотиб оламиз. Барча харидларимизни интер
нет тармоғида очиқ амалга оширамиз. Қандай 
тендер ўтказдик, қайси ташкилотдан қанча пул
га нима олдик — ҳаммаси шаффоф бўлади. 
Барча вазирлик, идоралар давлат бюджетидан 
сарфлаётган пулини жамоатчилик билиб тура
диган тизим  яратамиз.

Олдимизда турган энг муҳим вазифалардан 
яна бири — кейинги йилдан бошлаб коррупция
нинг даражасини баҳоловчи миллий индексни 
ишлаб чиқиш. Хабарингиз бўлса, бу борадаги 
халқаро индексда ҳозирча 180 давлат ичида 
Ўзбекистон 153ўринда турибди. Энди биз ўзи
мизнинг миллий индексимизни ишлаб чиқа
миз. Шу тариқа мамлакатдаги қайси вазирлик, 
қайси идорада, қайси соҳада коррупцион ҳо
латлар кўплиги, қайси давлат хизматчилари 
коррупция га кўпроқ мойиллиги тўғрисида жа
моатчиликни таништириб борамиз. Бу жараён
да давлат идоралари раҳбарларининг рейтинги 
ҳам шаклланади.

— Бу механизм қандай амалга оширилади, 
қайси мезонлар асосида?

— Биз аниқ индикатор ишлаб чиқамиз. Ма
салан, ташкилот фаолиятининг жамоатчиликка 
очиқлик индикатори. Ҳозир аксарият ташкилот
лар битта брифинг ўтказиб, фаолиятимиз очиқ, 
дейди. Бу очиқлик эмас. Очиқ бўлиши учун 
ташкилот фаолияти ҳам очиқ бўлиши керак. Ик
кинчи индикатор давлат хизматчилари манфа
атлари тўқнашуви билан боғлиқ. Биз биламиз, 
битта вилоят ҳокимининг жиянлари, қариндош
лари қайсидир туман миқёсидаги бирор ташки
лот раҳбари бўлиб ишлайди. Ҳаттоки вилоят 
миқёсидаги ташкилот раҳбарлари ҳам бор. Бу 
ҳам рейтингга таъсир қилади. Ёки республика 
даражасидаги давлат идораси раҳбари қайси
дир қариндошининг фирмасидан давлат харид
ларини амалга оширади. Бу ҳам битта рейтинг 
натижаси сифатида қайд этилади. Бундан 
ташқари, давлат хизматчиларининг хаттиҳара
катлари ҳам битта индикатор бўлади. Дейлик, 
йўл ҳаракати қоидасини бузганлиги ҳам инди
каторда ўз аксини топади. Худди шунақа жуда 
кўп индикаторлар бўлади. Ҳозир БМТ ва Жаҳон 
банки аниқ индикаторларни ишлаб чиқишда 
бизга ёрдам беряпти.

Рейтинг натижалари халқаро ташкилотлар 
учун ҳам очиқ бўлади. Халқаро ташкилотлар  
ҳам ўз ҳисоботини эълон қилишда бу маълу
мотдан фойдаланиши мумкин. Баъзан халқаро 
ташкилотларнинг бу рейтинги нотўғри, деймиз. 
Чунки улар расмий маълумотни ололмагани
дан кейин норасмий манбалардан сўрайди. 
Улар берган маълумот қай даражада ҳаққоний 
эканини ким билади дейсиз. 

Таъкидлаш жоиз, Президентимиз БМТ Бош 
Ассамблеясининг 75сессиясидаги нутқида Ўз
бекистондаги кенг кўламли ислоҳотлар ҳақида 
гапирар экан, мамлакатимизда коррупцияга 
қарши муросасиз кураш янги босқичга кўтарил
ганини ҳам алоҳида таъкидлади. Бу йўлда биз 
собитқадамлик билан зиммамиздаги вазифа
ларни бажаришдан сира тўхтамаймиз, албатта.

Улуғбек АСРОРОВ,
“Янги Ўзбекистон” мухбири

Бу Президентимиз ташаббуси билан ташкил этилган 
Агентликнинг энг асосий мақсадидир

Ҳозирдан айтиш 
мумкинки, янги қонун 
қабул қилиниши билан 
Коррупцияга қарши 
курашиш агентлиги 
тегишли мажбурлов 
чораларини  кўришга, 
тегишли процессуал 
ваколатларга эга, энг 
асосийси, коррупцион 
жиноятларга жазо 
муқаррарлигини 
таъминловчи идорага 
айланади. 

КОРРУПЦИЯГА +АРШИ КУРАШИШДА 

Таъкидлаш жоиз, Президентимиз 
БМТ Бош Ассамблеясининг 
75-сессиясидаги нутқида 
Ўзбекистондаги кенг кўламли 
ислоҳотлар ҳақида гапирар экан, 
мамлакатимизда коррупцияга 
қарши муросасиз кураш янги 
босқичга кўтарилганини ҳам 
алоҳида таъкидлади. Бу йўлда биз 
собитқадамлик билан зиммамиздаги 
вазифаларни бажаришдан сира 
тўхтамаймиз, албатта.

ЯНГИ ТИЗИМ ВА ЯНГИ МЕХАНИЗМ ЯРАТИЛАДИ

Бошланиши 1-бетда

Зеро, давлатимиз раҳбари айтганидек, “ҳаётимизда радио, телевидение, интернет 

билан бирга босма нашрларнинг ҳам ўз ўрни бор”! НИГОҲ

— Сўнгги йилларда Ўзбекистон
нинг халқаро майдондаги нуфузи 
тобора юксалиб бораётганига гувоҳ 
бўляпмиз. Президентимиз томони
дан 2017 йил Бирлашган Миллатлар 

— Давлатимиз раҳбари Ўзбекис
тон Республикаси давлат мустақил
лигининг йигирма тўққиз йиллигига 
бағишланган тантанали маросимдаги 
нутқида Ўзбекистонда янги уйғониш 

Таълим соҳасида кўп йиллар фаолият 
юритган тажрибали педагог сифатида Прези
дентимизнинг: “Афсуски, биз кейинги йиллар
да “мажбурий обуна” баҳонасида ихтиёрий 
обунани ҳам йўқ қилдик. Бунинг натижасида 
мактаб ва олийгоҳларнинг ўқитувчи ва дом
лалари ўзлари учун зарур бўлган газета ва 
журналлардан ажралиб қолди. Шундай аян
чли ҳолга келдикки, ҳатто айрим раҳбарлар 
газета ўқимаслиги билан мақтанадиган бўл
дилар”, деган сўзларига жавобан ичичимдан 
бир акссадо кела бош лади.

Дарҳақиқат, ўқитувчи жуда кўп маълумотга 
эга бўлиши керак. Ундан юзлаб, керак бўл
са, минглаб эртамиз эгаларини ҳаётга тўғри 
йўналтириши учун ишончли, асосли маълу
мотларга эга бўлиш талаб қилинади. Зеро, 
ҳамма адашса ҳам ўқитувчи адашмаслиги 
ҳаётий қоидага айланган. Ижтимоий тар
моқлардаги ҳамма маълумотлар ҳам рас
ман тасдиқланган, асосли бўлавермайди. 
Шу маънода ҳам таълим нашрлари, методик 
қўлланмалар ўқитувчилар учун муҳим манба 
ўрнида хизмат қилади.

Нутқда, шунингдек, 
компьютер 
технологиялари энг 
ривожланган давлатлардан 
бири сифатида Япония 
мисол қилиниб, мазкур 
мамлакатда кунига 3-4 
миллион нусхада нашр 
этиладиган газеталар 
борлигига эътибор 
қаратилгани интернетни 
“ягона”, “холис ахборот 
манбаи”га айлантириб 
олганларнинг маънавий 
даражасига берилган баҳо 
бўлди, назаримда. 

Столим устидаги “Маънавий ҳаёт” журна
лининг қатор сонларини варақлаб, олти йил 
муқаддам хурсандчилик билан кутиб олинган, 
34 минг нусхада чоп этилган мазкур журнал
нинг бугун 1000 нусхада тарқатилаётганидан 
ачиниб кетдим. 

Мазкур нашр ишончни оқлаб, ўз вази
фасини яхши бажариб келди, келяпти ҳам. 
Яшириш не ҳожат, моддият билан маънавият 
орасида узоқлашиш, узилиш пайдо бўлаётга
ни, бу бўшлиқ йил сайин кенгайиб кетаётга
ни, оммавий маданият руҳиятимизга таҳдид 
солаётгани, яна қанчақанча нохушликлар 
учраётгани бор гап. Шулардан келиб чиқиб, 
34 миллионли халқ учун 1000 нусха жуда кам 
эмасми, у ҳам керакли жойга вақтида етиб 
боряптими? Бошқа журналлар, газеталар ҳам 
шу муаммо гирдобида.

“Мажбурий обуна” деган сўздан вирусдан 
чўчигандай хавотир оладиган ҳолга келдик. 
Наҳотки, кўплаб лойиҳалар, қурилишларга 
миллионлаб, миллиардлаб пул сарфлаётган 
танти тадбиркорларимиз нашрларнинг мод
дий аҳволини яхшилаш, ададини кўпайти
риш, қалам ҳақини ошириш имкониятини топа 
олмасалар? Мамлакат тарихи, тараққиёти
нинг солномачилари, тадқиқотчиларга асосий 
материал берадиган босма нашрларку?

Нашрнинг олти ярим йиллик тахламалари
ни кўздан кечирганимда математика, физика, 
астрономия, биология, тарих, тил, адабиёт, 
санъат, экология, маданият муаммоларига 
оид материаллар кўпроқ берилганига ишонч 
ҳосил қилдим. Шаҳноза Рафиеванинг мақола, 
суҳбатларини ўқиб, юртимиз олимлари ҳам 

— 2018 йили Фарғона шаҳридаги 
10умумтаълим мактабини аъло баҳолар
га тамомлаб, Вена давлат университетига 
ўқишга қабул қилиндим. Ўшанда биринчи 
бўлиб немис тили ўқитувчимиз Юсуф Аб
дураззоқов ўзида йўқ қувонган, мени дуо 
қилганди. Устознинг мамнун чеҳраси ҳа
лиҳануз кўз олдимдан кетмайди. У киши 
ҳозиргача “ўқувчим Диёрахон Венада ўқи
япти”, дея фахрланиб юради. 

Рости ҳам шу, бугунгача эришган барча 
муваффақиятларим устозим берган билим 
самарасидир. Ишонасизми, ҳозир ҳам би
рор масала ечимида иккилансам, ўқишда
ги топшириқларни бажаришда қийналсам, 
Юсуф домла билан боғланиб, йўлйўриқ, 
маслаҳат сўрайман. Эринмай, ҳеч оғрин
май менга маслаҳат беради, ўша мавзуни 
тушунтиради. Кейин вазифамни аъло да
ражада бажариб, эътироф эшитганимдан 

— Юртимизда 1 октябрь санаси ўқи
тувчи ва мураббийларимиз байрами си
фатида кенг нишонланди. Ушбу ажойиб 
байрам мен учун ўзгача қадрли. Чунки 
онам Муҳайё Йўлдошева ўзим таҳсил 
олган мактабда она тили фанидан дарс 
берган. Оиламизда таълим соҳаси 
вакили борлиги учун ҳам ўқитувчилик 
касби қанчалар катта куч, масъулият, 
меҳнат талаб қилишини яхши биламан. 
Мактабдан келганимдан кейин онам 
уйга берилган вазифаларнинг ҳамма
сини тўлиқ бажаришимни назорат қи
либ, кейин ўқувчиларининг дафтарини 
бирмабир текширар, алламаҳалгача 

БУЮК МУ/АДДИСЛАРИМИЗНИНГ 
БЕБА/О МЕРОСИ

Ҳадис илми мактабида толиби илмларга чуқур ўргатилмоқда 

— Янги Ўзбекистонда амалга 
оширилаётган сермаҳсул ислоҳот
лар нафақат мамлакатимизда, балки 
халқаро майдонда ҳам фаол қўл
лабқувватланмоқда. Бу ислоҳотлар, 
бу ўзгаришлар янги Ўзбекистонни Ре
нессанс босқичига олиб чиқади.

Сўнгги йилларда мамлакатимизда 
диний соҳада амалга оширилаётган 
янгиликлар буюк алломаларимиз ме
росини илмий асосда чуқур ўрганиш 
имкониятини яратмоқда. Мана шун
дай том маънодаги ислоҳотлардан 
бири Самарқандда, Имом Бухорий 
мақбарасининг ёнгинасида Ҳадис 
илми мактабининг ташкил этилгани 
бўлди. Бу ерда яратилган имконият
лар дунёнинг ривожланган давлат
лари нуфузли университетларидаги 
шароитлардан устун бўлса борки, 
асло қолишмайди. Ҳадис илми мак
табида дарслар мамлакатимиз ва 
хорижнинг етакчи уламолари томо
нидан олиб борилади.

Бу йил Ҳадис илми мактаби та
лабаси бўлдим. Бу мактабда таълим 
олиш ҳам юксак шараф, ҳам улкан 
масъулиятдир. Буюк аждодлари
мизнинг исломий меросини тиклаш, 
халқимизга етказиш, илм, одоб ва 
ақлу заковатда ўрнак бўлишни зим
мамиздаги бурч деб биламан. Мен
га билдирилган ишончни, албатта, 
 оқлайман.

Муҳаммадшокир 
НАСРИДДИНОВ,
Ҳадис илми 
мактабининг 1-босқич 
талабаси:

Сайди УМИРОВ,
Ўзбекистон Республикасида 
хизмат кўрсатган ёшлар 
мураббийси, 
“Меҳнат шуҳрати” ордени 
соҳиби

Азамат 
УБАЙДУЛЛАЕВ,
Ҳадис илми 
мактабининг 1-босқич 
талабаси:

Азимжон ШЕРМАТОВ,
Ҳадис илми 
мактабининг 1-босқич 
талабаси:

Зайнаббону 
ЙЎЛДОШЕВА, 
Вена давлат 
университети талабаси: 

Шаҳина ЖЎРАЕВА
“Янги Ўзбекистон” газетаси 
учун махсус (Австрия, Вена)

Ташкилоти Бош Ассамблеясида бил
дирилган долзарб таклифлар ама
лиётга татбиқ этилгани Ўзбекистон 
ташаббусларининг нечоғли муҳим ва 
ҳаётий эканини кўрсатиб беради.

Ана шундай таклифларнинг сама
рали натижаларидан бири Маърифат 
ва диний бағрикенглик тўғрисидаги 
резолюциянинг қабул қилиниши бўл
ди. Ҳақиқатан ҳам, бугунги кунимиз
нинг долзарб муаммоси бўлган жаҳо
латга қарши курашиш учун, биринчи 
галда, илммаърифатни кенг ёйиш, 
бағрикенглик ғояларини ҳаётга татбиқ 
этиш, дўстлик ва биродарлик муҳити
ни янада мустаҳкамлаш лозим.

Самарқандда ташкил этилган Ҳа
дис илми мактаби ҳам маърифат 
тарқатувчи муҳим илм маскани эка
ни билан алоҳида аҳамиятга эга. Бу 
йил саралаш босқичларидан ўтиб, 
талабаликка қабул қилинганимдан 
жуда хурсандман. Келгусидаги мақ

палласи — Учинчи Ренессанс даврига 
пойдевор яратилаётгани, бугунги Ўз
бекистон кечаги Ўзбекистон эмаслиги, 
халқимизнинг онгу тафаккури ҳам ке
чагидан мутлақо фарқ қилишини қайд 
этиб, халқимизни бугунги мураккаб 
даврда келажакка ишонч билан ўз ол
дига қўйган мақсад сари дадил қадам 
қўйишга ундади.

Ҳа, Ўзбекистонда янги уйғониш 
даври бошланмоқда. Мамлакатни 
янги тараққиёт босқичига кўтариш 
учун, аввало, янги авлод кадрларини 
тайёрлаш заруратидан келиб чиқиб, 
юртимизда янги тоифадаги мактаб
лар — Президент, ихтисослашган ва 
ижод мактабларини барпо этиш, соҳа 
эҳтиёжларидан келиб чиқиб ўрта мах
сус ва олий таълим муассасаларини 
ташкил этишга катта эътибор берил
моқда.

Жумладан, Самарқандда Ҳадис 
илми мактабининг ташкил этилиши 
биз, ёшларнинг танлаган мутахассис

садим аждодларимиз тарқатган ис
лом маърифатини чуқур ўрганиб, 
ислом илоҳиёти бўйича етук кадр бў
либ етишишдир. Ҳадис илми макта
бида эса бунинг учун барча шароит 
 мавжуд.

Президентимиз 1 октябрь — Ўқи
тувчи ва мураббийлар куни муноса
бати билан тантанали маросимда 
сўзлаган нутқида “Буюк аждодла
римизнинг бетакрор ва ноёб ил
миймаънавий мероси биз учун до
имий ҳаракатдаги ҳаётий дастурга 
айланиши керак”, деб таъкидлади. 
Шу мақсадда улуғ алломаларимиз
нинг ибратли ҳаёти ва бой илмий 
мероси ҳақида оммабоп, халқчил 
рисолалар тайёрлаш ва халқимизга 
етказиш лозим.

Биз ушбу таълим даргоҳида 
ўқибўрганиб, азиз авлиёларимиз
нинг меросини халқимизга етказишда 
садоқат билан хизмат қиламиз.

лигимиз бўйича профессионал таъ
лим олишимиз учун катта имконият 
яратди. Ҳадис илми мактабининг ай
нан Самарқандда бунёд этилишида 
ҳам ғоят чуқур маъно бор. Қуръони 
каримдан кейинги энг ишончли ман
ба бўлмиш “Алжоме ассаҳиҳ” асари 
муаллифи, буюк аждодимиз Имом Бу
хорий ҳазратлари мақбарасининг ён
гинасида таълим олиш кишига юксак 
маънавийруҳий таъсир кўрсатади. 
Биз бу ерда ҳадис илмининг Имом 
Бухорий, Имом Термизий, Имом До
римий сингари дунё эътироф этган 
вакиллари асарларини ўрганамиз.

Албатта, мамлакатимизда амалга 
оширилаётган ислоҳотларнинг за
мирида “Жаҳолатга қарши — маъри
фат” ғояси асосида халқимизнинг бой 
тарихи, илмий, маънавий меросини 
чуқур тадқиқ этиш, энг муҳими, ислом 
динининг асл инсонийлик, илммаъ
рифатга йўғрилган моҳиятини етка
зиш мақсади мужас самдир.

Бугуннинг гапи

Дил изҳори

фан, техника тараққиётидан бир чеккада тур
маётганидан хурсанд бўласиз. “Илм нурдир, 
саодатга элтур” мақоласида ЎзФА академиги 
Толиб Мўминов илмий гуруҳи фаннинг кўзгу
ли қайтиш ҳодисаси — гамма оптикаси деб 
аталувчи янги йўналишни очиши ва бу ҳодиса 
келажакда янги типдаги гамма линза, гамма 
телескоп, гамма микроскоп ва бошқа турда
ги қурилмалар яратилишига олиб келиши 
мумкинлигини айтади. Тоза энергия ишлаб 
чиқариш муаммосига тўхталиб, АЭС ишлаши 
натижасида юқори радиоактивликка эга жуда 
кўп чиқиндилар ҳосил бўлишидан огоҳланти
ради. “Заррадан то коинотга қадар” суҳбати
да бир қатор халқаро грантлар соҳиби, Ҳин
дистон, Италия ва бошқа мамлакатларда ҳам 
маълум профессор, фан доктори Бобомурод 
Аҳмедов фазо илмининг бугунги аҳволи ҳақи
да гапириб, Самарқанд кичик сайёраси кашф 
этилгани, ЎзМУда Астрономия ва аэронав
тика боғи ҳамда планетарий, ихтисослашти
рилган давлат умумтаълим мактаби қурила
ётгани ва бошқа ютуқларни мамнуният билан 
қайд этиб, айни чоғда ўзбек астрономия фани 
жаҳонда 56ўринда экани, янада олдинга 
чиқиш имконияти борлиги, муаммолари ҳақи
да гапиради. 

Шунингдек, журнал кўҳна, бой адабиёти
миз, маданиятимиз, маърифатимиз муам
моларини, етук намояндалари ижоди, фа
олияти, бадиий маҳоратини янгича усулда, 
йўлини, қаловини топиб ёритиб келаётганини 
алоҳида таъкидлаш жоиз. Маънавият мав
зусидаги мазмундор, мароқли материаллар
нинг барини санаш қийин. Бу борада таниқли 
публицист А.Эгамназаровнинг беш фарзан
дини фронтга кузатиб, баридан қора хат ол
ган, метин иродали, заҳматкаш, фидойи аёл 
Зулфия Зокировага бағишланган “Матонат 
мадҳияси” очеркини, Н.Эшонқул ва Ш.Риза
евнинг “Инсон муаммоси...” мавзуида маъ
навиятнинг долзарб, оғриқли муаммолари 
хусусида қилган қамровли, теран суҳбатини, 
нуктадон публицист М.Намознинг “Қутлуғ қон” 
романи ва бугунги кундаги воқеалар қиёслаб 
ўрганилган “Фитратимиздаги кайфиятлар”, 
Миртемирни улуғловчи “Сабрнинг туби тешик 
косаси” мақолаларини, Н.Каримовнинг “Яқин 
юлдузлар шуъласи” дилномасини, О.Тошбо
евнинг “Бой берилаётган хазиналар” танқи
дий чиқишини, яна учтўрт пуб лицистик би
тикларни синчиклаб ўқишни алоҳида тавсия 
этган бўлардим.

“Маънавий ҳаёт” — истиқлол даври нашр
ларидан. Унинг муҳим вазифаси икки тузумни 
қиёслаб ўрганиш, мустақиллик маданияти, 
маърифати кўзгуси, тарғиботчиси бўлиш, 
мустабид замонлардаги зулм, адолатсизлик, 
хўрлик, қадриятларга беписандликлар бугун
ги авлод учун эртак эмаслигини фожеавий 
воқеалар, ўжар далил, мисоллар билан кўр
сатиш, ишонтиришдан иборат. “Босқинчилик
ми, босмачилик?”, “Эътиқод топталса, инсон 
хўрланар”, “Ой чиқмаган оқшомлар”, “Ойим 
момонинг сигири кимники эди?”, “Пахтага 
ўраб отилган тошлар”, “Ёлғонларда ёнган ёш
лигим” сарлавҳалари ҳам ўткирлиги, оғриқ
лилигидан далолат бериб турган бу дардли 
мақолалар ёш, умидли публицист Азим Рўзи
ев қаламига мансуб. И.Жўраевнинг “3630 кун: 
зулмат ичидаги нур” мақоласи ҳам юракни 
зирқиратадиган даражада таъсирли.

Газета, журналларимиз йиллар давомида, 
камроқ бўлсада, ишни ўнглашга, нуқсонларни 
йўқотишга қаратилган танқидларни бериб, ай
рим истисноларни ҳисобга олмаганда, инсон 
шаънини ҳақорат қиладиган материаллардан 
тийилиб келаётгандику. Мана, ижтимоий 
тармоқлар, блогерлар кўп газета, журналла
римиз истиҳола қилиб, чўчиб беролмаётган 
танқид ларни қўрқмай, баралла беришяпти, 
одамлар дардини эшитишяпти, адолатни 
тиклашга ҳисса қўшишяпти, қандини урсин. 
Фақат яхши ишлар, бунёдкорликка камроқ 
эътибор қаратиб, негатив факт, ҳолатларга 
урғу беришаётгани, сўз, тасвирларда баъзан 
одобахлоқ доирасидан чиқиб кетилиб, таро
зининг икки палласи бирдек тутилмаётгани 
кишини ўйлантиради. Жин аллақачон кўзадан 
чиқиб кетгани, сунъий йўллар, тазйиқлар би
лан танқидни тўхтатиб бўлмаслигику рост, 
лекин бу — оғзига келганни айтиш, беҳаё 
сўкишу ҳақоратлардан тап тортмаслик, виж
дон овозига қулоқ солмаслик дегани эмас.

Олтмиш йилдан бери қалам чекиб, эллик 
уч йилдан бери журналистларга сабоқ бериб 
келаётган инсон сифатида бугунги кунда мат
буотимиз тараққиёт босқичида де йишга, рости, 
истиҳола қилдим. Нашрларнинг адади кескин 
тушиб кетди, айримлари анча муддат чиқмай 
қолди, медиа сирасрорларидан анча узоқ 
айрим кишиларнинг “босма нашрлар умри ту
гаётибди, асосий иш электрон воситалар зим
масида” маъносидаги кароматлари хом гап 
бўлди. Зеро, давлатимиз раҳбари айтганидек, 
“ҳаётимизда радио, телевидение, интернет би
лан бирга босма нашрларнинг ҳам ўз ўрни бор”! 

Бўлганда ҳам, муқобилсиз ва беқиёс!!! 

МАТБУОТ — МАЪНАВИЯТНИНГ 
ТАЯНЧИ,  ЮКСАК  ТАФАККУР 
МА/СУЛИ

Давлатимиз раҳбарининг 
Ўқитувчи ва мураббийлар 
кунига бағишланган тантанали 
маросимдаги нутқи ўзининг 
кўлами, мазмун-моҳияти, 
дастурийлиги жиҳатидан юксак 
даражадаги нутқ бўлди. Нутқда, 
айниқса, педагогларнинг билим 
ва маҳоратларини ошириши учун 
соҳага доир газета ва журналлар, 
методик қўлланмаларнинг ўрни 
беқиёс эканига алоҳида эътибор 
қаратилди.

ОТАДЕК УЛУҒ, ОНАДЕК АЗИЗ!
Ҳар бир инсон ҳаётида таълим олган илм 

мас кани ва устозларининг ўрни беқиёс. Ҳо-
зирги глобаллашув даврида ёшлар таъ-
лим-тарбияси педагоглар зиммасига катта 
масъулият юкламоқда. Қуйида 1 октябрь 

— Ўқитувчи ва мураббийлар куни муноса-
бати билан Австрия пойтахти Вена шаҳрида 
таҳсил олаётган ўзбекистонлик  ёшларнинг 
устозларига аталган дил изҳорлари билан 
танишасиз.  

Бу ютуқлар сизники, устоз! Энг қадрли айём
сўнг қўнғироқ қилиб: “Бугун ҳам сиз туфай
ли аъло баҳога лойиқ кўрилдим, устоз!” 
 дейман.  

 Президентимизнинг Ўқитувчи ва мураб
бийлар кунига бағишланган тантанали маро
симдаги нутқини университетимиздаги барча 
ўзбек талабалари биргалашиб тингладик. 
Давлатимиз раҳбарининг сўзларига қулоқ 
тутар эканмиз, ҳар биримиз Ўзбекистон фар
занди эканимиздан ғурурландик. Юртимиз 
ҳаётига алоқадор барча янгиликларни катта 
қизиқиш билан кузатиб бораман, интернет 
орқали ҳар бир сайтни синчиклаб ўқийман. 
Яқинда Ўзбекистон олий таълим муассасала
рига кириш имтиҳонлари натижалари эълон 
қилинди. Ана шундай янгиликлар сайтида 
бир хабарга кўзим тушди. Унда айтилиши
ча, Бухоро вилояти Қоракўл туманидаги бир 
мактаб битирувчиларининг 100 фоизи олий 
таълим муассасаларига ўқишга киришга му
ваффақ бўлибди. Янгиликни ўқиб, талабалик 
мақомига эришган йигитқизларнинг қувончи
ни, айниқса, улар таълим олган мактабдаги 
устозлар шодлигини кўз олдимга келтирдим. 
Ахир ўқитувчи учун шогирди эришган ютуқни 
кўришдан ортиқроқ бахт борми?!

Президентимиз табрикда ана шу мак
табни эътироф этди, унинг директори но
мини тилга олди. Биласизми, ўша он худди 
шу мактаб директори ва устозларидай ўз 
касбига садоқатли, заҳматкаш мураббийлар 
бор юртнинг фарзанди эканимдан хурсанд 
бўлдим. 

бедор ўтирарди. Лекин ақлимни таниб
манки, онамнинг бирор марта касбидан 
нолиганини эшитмадим.  

Ҳаётимда энг катта устозим онам 
бўлгани ҳолда яна кўплаб мураббий
ларнинг ўрни бор. Чирчиқ шаҳридаги 
9умумтаълим мактаби бошланғич 
синф ўқитувчиси Лемара Качкарова, 
рус тили фанидан дарс берган Елена 
Шербатова каби ўнлаб жонкуяр устоз
ларим борки, улар олдида ҳамиша таъ
зимдаман! Бугун жаҳоннинг энг етакчи 
давлатларидан бирида таҳсил олаёт
ганимиз ҳам ҳарф танитган, илм бер
ган устозларимизнинг сабрматонати, 
меҳнати шарофатидир.  

Байрам муносабати билан 
 Президентимизнинг устозларга йўлла
ган табригини жон қулоғимиз билан тинг
ладик. Айниқса, буюк маърифатпарвар 
аждодларимиз — Абдулла Авлоний, 
Маҳмудхўжа Беҳбудий ва Мунавварқо
ри Абдурашидхонов “Буюк хизматлари 
учун” ордени билан мукофотлангани 
барчамизни қувонтирди. Бу маъри
фатпарвар, зиёли инсонлар ўта нозик 
ва қалтис замонда жонини таҳликага 
қўйиб бўлсада, миллатни илм ўрга
нишга, жаҳон билан ҳамнафас бўлишга 
ундаганини барчамиз яхши биламиз. 
Ҳақиқатан ҳам, халқ фаровонлиги, 
унинг буюк келажаги фақат ва фақат 
юксак тарбияга, илммаърифатга боғ
лиқ. Жадидларимиз, шубҳасиз, ана 
шундай юксак мукофотга лойиқ эди ва 
бу каби эътибор, эътироф натижасида 
ҳали юртимизда ўнлаб, юзлаб мунав
варқорилар, беҳбудийлар, авлонийлар 
етишиб чиқади. Биз шунга ишонамиз!  

 Аслида бундай эътибор бир неча йил муқаддам, 
Шавкат Мирзиёев давлат бошқарувига келган даст
лабки кезлардаёқ бошланган эди. Президентимиз
нинг бевосита ташаббуси ва бошчилигида Наманган 
шаҳрида водийда ягона бўлган хиёбон, музей, хори
жий тилларни ўрганиш мактаби каби маърифий му
ассасаларни ўз ичига олган “Ибрат” мажмуаси бунёд 
этилгани маърифатпарвар аждодларимизга бўлган 
эҳтиромнинг ёрқин тасдиғи эди. 2017 йили Наман
ганга ташрифи давомида давлатимиз раҳбари маз
кур мажмуа билан танишув жараёнида буюк адибни 
хотирлар экан, унинг Ибрат тахаллусини танлаши бе
жиз эмаслиги, бу улуғ сиймо бугунги кунда ҳам бар
чамизга ҳар жиҳатдан ибрат бўла олишини алоҳида 
таъкидлади. Бугун, орадан уч йилдан кўпроқ муддат 
ўтиб, “Ўзбеккино” Миллий агентлиги аллома ҳаёти 
ва ижодига бағишланган “Ибрат” фильмини суратга 
олиб, республикамизнинг турли ҳудудларида унинг 
премьерасини ўтказаётгани маданий ҳаётимиздаги 
эътиборга молик ҳодисадир.

Ибрат меросига бу қадар 
катта эътибор қаратилиши 
зарурати нимада? Бу беназир 
ижодкор сийрати, серқирра 
илмий-ижодий, ташкилий-
маърифий фаолияти фильмда 
нечоғли мукаммал акс 
этган? Ушбу фильм адибнинг 
замондошларимизга ўрнак 
бўларли қайси фазилатларини 
ўсиб келаётган ёш авлод қалбу 
шуурига сингдиришга хизмат 
қилади? Табиийки, бу каби 
саволлар ҳар бир томошабинни 
ўйлантиради. 

Бу хусусда бизнинг шахсий мулоҳазаларимиз 
қуйидагича. 

Биринчидан, фильм сценарийси Исҳоқхон тўра 
Ибратнинг бой илмийадабий меросини чуқур ўр
ганиш асосида ёзилган. Сценарий муаллифлари 
Нурулла Аббосхон ва Абдуқаюм Йўлдошев бу ишга 
катта масъулият билан ёндашган ва улуғ маърифат
парвар ҳаётининг энг таъсирли, замондошларимиз 
учун ибратли жиҳатларини ёритишга ҳаракат қил
ган. Бунда, шубҳасиз, бутун умрини Ибрат ижоди
ни ўрганишга бағишлаган, аллома асарларини чоп 
эттириш, оммалаштириш, ёш авлод онги ва руҳига 
сингдириш борасида катта аҳамиятга эга ишларни 
амалга оширган олим, фильм бош маслаҳатчиси, 
педагогика фанлари доктори, профессор Улуғбек 
Долимовнинг хизматлари алоҳида эканини таъкид
лаш керак. Улуғбек Долимов ўтган асрнинг 60йил
ларида Тўрақўрғондаги мактабда ўқитувчилик қилиб, 
Исҳоқхон Ибратнинг қўлёзмаларини излаб топган, 
асарларини қунт билан ўрганган, эътиборга молик 
тадқиқотлар яратган. Буюк адиб қамалишидан  олдин 

ўз уйида қўшсинч девор қурдириб, шўро қатағонидан 
асрашга муваффақ бўлган нодир китобларни топиш 
жараёнида бевосита қатнашган. Ибрат адабийил
мий асарларини чин муҳаб бат ва юксак илму зако 
билан тадқиқ қилган. Бош маслаҳатчи сифатида 
айни шу олимнинг танланиши фильм муваффақия
тининг асосий сабабларидан, дейиш мумкин. 

Иккинчидан, фильм режиссураси кино санъ
атининг бугунги замонавий юксак талабларига 
тўлиқ жавоб беради. Исҳоқхон Ибрат бўлган хо
рижий давлатлар, у мулоқотда бўлган турли мил
латлар зиёлилари, у яшаган ва фаолият кўрсатган 
муҳит, интерьерлар лавҳаларнинг ўша давр руҳига 
ҳар жиҳатдан мувофиқлиги... Фильм режиссёри 
 Жаҳонгир Қосимов бу ишга нафақат теран билим, 
балки чинакам ихлос ва муҳаббат билан ёндашгани 
яққол сезилади. 

Учинчидан, Ибратнинг замонамиз ёшлари учун 
чин маънода ибрат бўла оладиган истеъдоди қамро
вининг кенглиги, Ватан ва миллат тараққийси йўли
даги айрича фидойилиги ва шижоати фильм да ишо
нарли тасвирланган. Замондоши Иброҳим Даврон 
Исҳоқхон тўранинг диний ва дунёвий илмларда ко
мил устод экани билан бутун Фарғона ва Ўрта Осиё да 
инкор этиб бўлмас даражада эътироф га сазовор бўл
гани ҳақида мана бундай ёзган эди: “Исҳоқхон тўра 
улуми динияда мударрисдур, фунуни  дунявийда 
билошубҳа архитектор, техник ва механик ва 
физиқия илминда тилифонист, тилиғрофист 
ва химик десак яна оздур, чунки бу илмларни 
билур. Исҳоқхон тўра олим ва фозил бир зоти 
олий бўлуб, бу турфа фазоили инсония га мо-
лик... Баъзи ихтироти ҳам бордур”. 

Фильмда Исҳоқхон тўранинг миллатга манфа
ати етиши мумкин бўлган барча илмларни пухта 
эгаллагани, ушбу соҳалар билан мунтазам шуғул
лангани, маърифат тарғибини ҳаётий аъмол деб 
билгани жонли лавҳаларда акс этган. Тарихий (“Та
рихи Фарғона”, “Тарихи маданият”), илмий (“Жомеъ 
улхутут”, “Луғати ситтати алсина”) асарлар ёзгани, 
“усули савтия” мактаблари ташкил этиб, ўқитиш 
соҳасида катта самараларга эришгани, литографик 
машинани Оренбургдан Қўқонгача поездда, Қўқон
дан Тўрақўрғонгача туяда олиб келиб, “Матбааи 
Исҳоқия”ни ташкил қилиш, унда дарсликлар ва қўл
ланмалар, илмий рисолалар ва луғатлар чоп этти
риш жараёнлари таъсирли ва ишонарли ёритилган. 

Тўртинчидан, бугун биз чет тилларни ўрганиш 
зарурати ҳақида кўп гапирамиз. Кўп тил биладиган
ларга ҳавас билан қараймиз, таҳсин айтамиз. Бу 
борада Исҳоқхон тўра Ибрат даражасига эришмоқ 
ҳар кимга ҳам насиб этмаслигини эса кўпда ўйлаб 
ўтирмаймиз. Иброҳим Даврон юқорида таъкид
ланган мақоласида бу улуғ мутафаккирнинг турк, 
форс, ҳинд, рус тилларини билгани ҳақида ёзади. 
Ҳиндистонда экан, Ибрат инглиз тилини ҳам чуқур 
ўрганади. Мутафаккир тил билиш сафар аҳли учун, 
айниқса, аҳамиятли эканига алоҳида урғу беради. 
“Саёҳат этдугум вақтларида Афғонистон, 
Ҳиндистон ва Форсистон шаҳарлари саёҳати-
да... бир лисон сафар аҳлина юз олтун бароба-
ринда ишлади”, деган сўзлари буни тасдиқлайди.

Замондошларининг эътирофича, Ибрат ўзи қай
си бир фазилатга эришган бўлса, айни фазилатлар
ни бошқа одамларда ҳам мукаммал суратда кўрмоқ 
истаган. Ана шундай хайрли истак “Луғати ситтати 
алсина” (“Олти тилли луғат”) асарининг яратилиши
га сабаб бўлган. Наинки ўтган ХХ аср, ҳатто бугунги 
ХХI юзйилликда ҳам учтўрт тилли луғатлар тузилга
ни маълум, бироқ олти тилли луғат яратилган эмас. 
Шу жиҳатдан, “Луғати ситтати алсина” — жаҳон 
луғатшунослиги тарихидаги ноёб ҳодиса. Мазкур 
луғат ўзбек, араб, форс, ҳинд, турк ва рус тиллари 
лексикаси асосида тузилган. Луғатни яратар экан, 
муаллиф мазкур тиллардаги ўша замон учун энг 
фаол сўзларни танлаган. Натижада бу луғат миллат 
ёшларининг мазкур олти тилда оғзаки мулоқот учун 
энг зарур сўзларни ўрганишларига кенг имконият 
яратган. Ўзбек лексикографиясининг бугунги кунда
ги ривожи учун ҳам зарур саналган ушбу луғатнинг 
яратилиш ва чоп эттирилиш жараёни фильмда таъ
сирли лавҳаларда акс этган. 

Бешинчидан, фильмнинг бир қанча ўринларида 
“Тарихи Фарғона” асари, бу нодир асарни шўролар 
қатағонидан асраб қолиш билан боғлиқ фикрлар 
эсга олинади. Ибрат тарихни ўрганиш, ундан сабоқ 
олиш, миллатнинг тараққиёти йўлида фойдаланиш 
нечоғли муҳим эканини наинки чуқур англади, бош
қаларга англатишда ҳам жидду жаҳд кўрсатди. Ўзи
дан аввалги тарих китобларида фақат хонларнинг 
урушлари васф этилганини таъкидлаган аллома 
улардан қаноат ҳосил қилмайди. Машҳур “Тари
хи Фарғона”нинг ёзилиши сабабларини изоҳлар 
экан: “...мен бу тарихимда муболағага ошуруб 
мақтаб ва ақлнинг косасиға сиғмайдурган сўз-
ларни олмай, баъзи хурофий сўзларни ёзмай, 
тўғри ва ақл косасига сиғадурган сўзларни ол-
дим ва ажнабий тарихлардан кўпроқ ёздим”, 
дея таъкидлаши сабаби шунда.

“Тарихи Фарғона”да муаррихнинг миллий тил
даги қўлёзмалар билан бир қаторда В.В.Радлов, 

 В.В.Бартольд ва Ҳ.Вамбери асарларидан фойдалан
гани тарихий асарлар ёзишда бошқа халқлар олим
ларининг услублари ва ёндашув тамойилларини ҳам 
ўзлаштирганидан дарак беради. Натижада Ибрат 
тарих воқелигининг ҳаққоний тасвири орқали миллат
нинг бир неча асрлик таназзули сабабларини илмий 
асосда ёритиб берган ва бундан қандай хулосалар 
чиқариш зарурлигига алоҳида эътибор қаратган эди. 

Исҳоқхон Ибрат географ олим сифатида “Тарихи 
Фарғона”да Фарғона водийси, ундаги шаҳар ва қиш
лоқларнинг муфассал географик тавсифномасини 
беради. Водийни ўраб турган қўшни давлатлар, 
тоғлар, ўлкадан оқиб ўтадиган дарёлар, иқлими, ҳа
воси, ерлари, наботот ва ҳайвонот дунёси, аҳолиси
нинг этник қатлами, ҳунармандчиликлари, экинлари, 
савдосотиқ ишлари, ерости қазилма бойликлари 
ҳақидаги энг муҳим маълумотларни ёритади. Ҳат
то жой номларининг келиб чиқиши масаласига ҳам 
диққат қаратади. 

Олтинчидан, фильмда ёзувлар тарихи бўйича 
нодир мутахассис сифатида олиб борган изланиш
лари Ибратнинг беқиёс илмийижодий салоҳияти
га далил бўла олишига ҳам диққат қаратилган. Бу 
жиҳатдан унинг “Жомеъ улхутут” асари алоҳида 
аҳамиятга эга. Асарда қадимги пиктографик би
тиклардан иброний, сурёний ёзувларигача, санс
крит, қадимги финикий битикларидан юнон, лотин 
ёзувларигача, ҳинд, арман, грузин ёзувларидан 
араб, уйғур ёзувларигача — дунё халқларининг 
жами 41 хил ёзув тизими ҳақида маълумот берил
ган. Ўша даврда Туркистонда амалда бўлган араб 
хатининг сулс, тавқиъ, райҳоний, зулф, ҳумоюн, 
турра каби шакллари тўғрисида, ҳуснихат санъати 
хусусида фикрлар билдирилган. Муаллиф араб хати 
ҳақида сўз юритиб, дастлаб кўфий ва насҳ ёзувла
ри жорий бўлиб, улардан сулс хати яратилганини, 
сулсдан таълиқ, бу иккисидан настаълиқ хати юза
га келганини аниқлайди. Настаълиқ 900ҳижрийда 
эронлик Хўжа Мир Али Табризий томонидан ихтиро 
қилингани, бу хат Арабистонда жорий бўлмагани, 
ундан асосан Ҳиндистон, Туркистон ва Кошғар та
рафларда истифода этилгани ҳақида ёзади.

Еттинчидан, фильмда Ибратнинг нечоғли му
раккаб ва зиддиятли бир даврда яшагани, бир то
мондан, унинг таълим соҳасини ислоҳ этишга доир 
интилишларига тиштирноғи билан тўсиқ қўйишга 

интилган маҳаллий мутаассиблар, иккинчи томон
дан, халқимиз маърифатининг юксалишидан ман
фаатдор бўлмаган мустамлака маъмуриятининг 
қаршиликларини енгиш йўлидаги сабот ва матона
ти  жонли ва ишонарли тасвирланган. Алломанинг 
ёшлик кезлари Фарҳод Маҳмудов, кексалик даври 
Саидкомил Умаров томонидан юксак маҳорат билан 
ижро этилган.

Ибрат яшаган даврда миллатни инқироз гирдо
бидан олиб чиқиш, дунёнинг мутараққий халқлари 
даражасига юксалтиришдек оғир ва мураккаб вази
фа кун тартибида турар эди. Бунинг учун замонавий 
билимга эга, фикри очиқ, масъулиятни зиммасига 
ола биладиган янги авлодни етиштирмоқ зарур эди. 
Мактабмаориф тизимини тубдан ислоҳ этиш орқа
лигина бунга эришмоқ мумкин эди. Исҳоқхон Ибрат 
биринчилардан бўлиб катта шижоат билан янги усул 
мактаблари ташкил этиш ишига киришди. Ўқитиш 
тизимига “усули савтияи тадрижия” методини олиб 
кирди. Ўз мактабини парта, столстул, янги китоблар, 
дарсликлар, дафтар, қора тахта (доска), кураи арз 
(глобус) сингари замонавий ўқув ашёлари билан 
таъминлади. Миллий таълим тарихида янгилик ҳи
собланган ҳафталик дарс жадвалини жорий қилди. 

Исҳоқхон Ибрат мактабидаги дарслар “...кўп 
ҳолларда “Исҳоқия боғи”да махсус ҳаракатли 
ўйинлар тарзида ўтказилган. 1912 йилдан эъ-
тиборан худди шу мактабда алоҳида қизлар 
гуруҳини ташкил қилган ва бу гуруҳга Ҳусайн 
Макаевнинг рафиқаси Фотиҳа Макаевани ўқи-
тувчи этиб тайинлаган. Исҳоқхон Ибрат за-
монасининг улуғ педагоги сифатида болалар-
ни мактабдан бездирувчи, уларда муаллимга 
нисбатан ҳурмат эмас, нафрат уйғотувчи тан 
жазосига биринчилардан бўлиб қарши чиқди, у 
фақат мактабда эмас, оилада ҳам болаларни 
калтаклаб тарбиялаш ўта нотўғри усул эка-
нини алоҳида таъкидлайди”.

Таълимтарбия соҳасида кутилган натижага 
эришмоқ учун, биринчи навбатда, миллатнинг онгу 
тафаккурини ўзгартирмоқ зарур эди. Ибрат ва бош
қа маърифатпарварларимиз ўқишўқитиш соҳасида 
жорий этган янгиликлар миллий мактабмаориф ти
зими тараққиётида бурилиш ясади. Зиёлиларнинг 
янги авлодини етиштиришда муҳим роль ўйнади. 

Саккизинчидан, Исҳоқхон Ибрат назари тий
рак, дунёқараши кенг бир зиёли ўлароқ замонанинг 
жон томирини ушлаб, миллатнинг таназзул дардига 
ташхис қўя билди. Бу дардни муолажа этмоқ учун 
қаламини юрак қонига ботириб, “Мезон уззамон” 
асарини яратди. Бинобарин, миллатнинг дардлари
га дармон бўлмоқни Исҳоқхон Ибрат сингари маъри
фатпарварлардан ўрганмоғимиз зарур.

“Мезон уззамон” асари адиб ижодий меросида 
алоҳида ўрин тутади. Асар номиёқ эътиборни тор
тади — “Замон тарозуси”. Бу асарида олим замона 
эврилишлари ва уларга миллатдошларининг муно
сабати масаласига диққат қаратади. Ўз таъбири би
лан айтганда, бу мезон ила ўз асрига баҳо беради. 
Чунки “аввалги замон ва кейинги замонларни(нг) 
бўлак тарозуси бор”.

Муаллиф боб ўрнига “мезон” атамасини қўллай
ди. Бунинг замирида воқеликни идрок тарозисида 
тортиш, унга муносиб баҳо бериш мақсади мужас
сам эканини сезиш мумкин. Ҳар бир мезонда му
айян масалалар таҳлил этилиши ҳам бу фикрни 
тасдиқлайди. Адиб жузъий сўзлар устида ўринсиз 
мунозара қилиб юрган уламо ва фузалони Ватан ва 
миллат учун куйинмоққа чақиради. Унинг фикрича, 
“иттифоқ ва иттиҳод зарурлиги ҳеч кимни(нг) 
андишасида... Худо амринда уламолардин амри 
маъруф, ағниёдин эҳсон, бинои хайру имдод, 
фуқаро ва умум ун-носдин ҳаракати касби илм” 
лозим. Муаллиф фикрича, таассуфки, бизда бун
дай эмас: “Уламо ва фузало ва авом ҳама нафс 
хизматидин бўшамай, дунё қилмоқ, иморат, 

ҳашам, манфаати нафсияларин мубталоси”. 
Ҳолбуки, адиб таъбирича, зиёлилар уммат ва мил
латга хизмат қилмоқлари зарур эди.

Иккинчи мезон миллатни турли фирқаларга ажра
лишдан қайтариш, иттифоқ ва иттиҳодга чақириш 
мавзуига бағишланган. Бу мезонда адиб одамлар
нинг иттифоқ бўлиб яшашлари зарурати ҳақидаги 
оят ва ҳадислардан иқтибослар келтиради, уларни 
тафсир қилади, шарҳлайди. Замон воқеалари билан 
боғлаган ҳолда ўз муносабатини билдиради.

Учинчи мезон судхўрлик, тижоратда хиёнат ма
салалари муолажасига бағишланган. Бу иллатлар 
асарда миллат таназзулининг асосий омиллари 
сифатида талқин этилган. “...пахта тижоратига 
ўрганган кишиларда шариати исломияга мухо-
лиф уч катта гуноҳ муайяндур... — деб ёзади 
адиб. — Биринчиси, тарозуда кам олмоқ. Ик-
кинчиси, хиёнат. Учинчиси, пахта беролмаган 
кишига суммасига 55 тийиндан штроф ҳисоб 
қиладурлар. Уламолар бўлса, бу хил ишлар ху-
сусида амри бил-маъруфдан ҳифз қилиб, дам 
урмаслар. Машойихлар бўлса, ўз маишати жоҳ 
ва ҳашамларига оввора бўлуб, жамъи молу 
 мулкка банддурлар”.

Тўртинчи мезонда илм, бадавият ва тафаккур 
ҳақида, авлод тарбияси ва усули савтия мактабла
рининг миллат ҳаётидаги аҳамияти тўғрисида фикр 
юритилган. Бешинчи мезонда халқимизнинг аввалги 
ҳаракатлари ва янги замондаги ишлари хусусида 
баҳс қилинган. “Асримиз илму ҳунар, ҳаракат 
асридур, — деб ёзади адиб, — турмоқ асри эмас. 
Ғофил турса, ғафлат уйқусидан тургунча, бо-
зори олам ўтуб кетадур. Ўрганмоқ даркор. Эъ-
тибор қилинглар, эй оқиллар!”

Олтинчи мезон бидъат ва ортиқча сарфхара
жатларга ружу қўйиш, фикрсизлик иллатларининг 
муолажаси хусусида. Еттинчи ва саккизинчи мезон
лар либос борасидаги мунозаралар ҳақида, одамга 
эмас, либосга ихлос қўйишнинг, дунёпарастликнинг 
салбий оқибатлари тўғрисида. Тўққизинчи мезон
да ўтмиш ва замон воқеалари муқояса қилинади. 
Муҳим хулосалар чиқарилади. “Ибрат” фильмида 
улуғ маърифатпарварнинг ана шу фазилатлари 
тўлақонли акс этгани, айниқса, эътиборга моликдир.

Агар чархи кажрафтор Ватанимиз ва миллатимиз 
фойдаси тарафига айланганда, шўролар  тузумининг 
қаттол қатағон машинаси миллат зиёлиларининг гул
ларини ўз гирдобига тортмаганда эди,  маърифат
парвар жадидлар, шу жумладан, Исҳоқхон Ибрат 
орзу қилган юксак тараққиёт даражасига бундан юз 
йил аввал эришмоғимиз мумкин бўларди. Таассуфки, 
машъум 1937 йилда бутун вужудидан, руҳиятидан 
маърифат нури таралиб турган 75 ёшли Ибрат “қора 
машина” тўла китоблари билан бирга олиб кетилди, 
“миллатлар турмаси”нинг қурбонига айланди. 

Фильмда бениҳоя таъсирли бир лавҳа бор: тер
говчи Мирҳодиев ёрдамчисига Исҳоқхон Ибратнинг 
уйидан олиб келинган китобларни унинг кўз ўнгида 
оловга ёқтириб, чой қайнаттиради ва бундан ҳузур 
туяди. Шунда Ибрат немис адиби Генрих Гейненинг 
мана бу сўзларини келтиради: “Бугун китоблари-
ни ёққан миллат эртага, шубҳасиз, одамларини 
ҳам ёқади”. Бу сўзлардан қаҳри қаттиқ терговчи ҳам 
титраб кетади ва ёрдамчисига бу юмушдан тўхташ 
ҳақида буйруқ беради. 

Умуман, фильмдаги ҳар бир лавҳа, ҳар бир тас
вир, ҳар бир диалог пухта илмий ва ҳаётий асослар
га эга экани билан томошабинда чуқур таассурот 
қолдиради. Тарихни ана шундай юқори савияли ба
диий фильмлар шаклида авлодлар онги ва қалбига 
сингдириш, шубҳасиз,  кутилган самарани беради. 
Интеллектуалмаърифий даражаси юқори, тарих
дан ибрат ола биладиган, чинакам ватанпарвар 
ёшларни тарбиялашга хизмат қиладиган бундай 
фильмлар яратиш борасидаги изланишларни кен
гайтириш замон тақозосидир.

Шуни қатъий ишонч билан айтиш мумкинки, 
Исҳоқхон тўра Ибратнинг беназир адабийилмий 
мероси бундан кейин ҳам илм ва зако, ғайрат ва 
шижоат, маърифат ва зиё йўлидаги интилишларида 
миллат ёшларига қанот бағишлайди. Ватан ва мил
латга муҳаббат, фидойилик ва маърифат бобида 
асрлар давомида барчабарчага ибрат бўлиб қола
веради. Ана шу эзгу ва савобли ишда “Ибрат” филь
ми катта аҳамиятга эга бўлишига ишонамиз.

ИБРАТЛАНМО+ ЗАМОНИ
ёки “Ибрат” фильми таассуротлари

Адабиёт ва санъатга бўлган эътибор бугунги кунда ҳар қачонгидан 
ҳам кучайди. Президентимиз фармони билан халқимизнинг озодлиги 
ва фаровон ҳаётини таъминлаш йўлида фидокорлик кўрсатиб, миллий 
таълим ва тарбия тизимини яратишга беқиёс ҳисса қўшган Абдулла 
Авлоний, Маҳмудхўжа Беҳбудий ва Мунавварқори Абдурашидхонов 
сингари адибларимизнинг “Буюк хизматлари учун” ордени билан 
тақдирлангани бунинг яна бир исботидир.

Нурбой ЖАББОРОВ,
филология фанлари доктори, 
профессор

Таълим-тарбия соҳасида 
кутилган натижага 
эришмоқ учун, биринчи 
навбатда, миллатнинг онгу 
тафаккурини ўзгартирмоқ 
зарур эди. Ибрат ва бошқа 
маърифатпарварларимиз 
ўқиш-ўқитиш соҳасида 
жорий этган янгиликлар 
миллий мактаб-маориф 
тизими тараққиётида 
бурилиш ясади. 
Зиёлиларнинг янги авлодини 
етиштиришда муҳим роль 
ўйнади. 

